
2 ‘ EZKAATZ A EUSKARALDIA

A.A.L. SAKANA

Udaberriko aurreneko Euska-
raldirako hilabete eta erdi bes-
terik ez da falta. Elkar mugituz
eginen duguleloa hartuta, eus-
kaldunak eta hizkuntza ulertzen
dutenak euskararen erabilera
sustatzeko mugimenduaren
parte izatera gonbidapena jaso
dugu.

Laugarren edizioa. Euskaraldia
errotua dago?

Baietz esatera ausartuko naiz!
Uste dut Euskaraldiak dagoene-
ko baduela izen bat, anbizioa
duen ekimena da. Aldi berean,
noski, aldaketa eta sortze proze-
suan dago etengabe.

Jendarteak barneratu du zer pro-
posatzen duen Euskaraldiak?
Euskaraldiak proposatzen due-
na geroz eta ezagunagoa da jen-
dartean, ikerketek ere hala
diote, baina barneratzea bada-
kigu ez dela erabatekoa. Hau da,
jende askok jakin badaki Eus-
karaldiaren helburua hizkuntza
ohiturak aldatzea dela, baina
horrek ez du esan nahi denek
benetan praktikan paratzen du-
tenik edo ekimenaren funtsa
sakonki barneratu dutenik.
Ezagutza handitu da bai, baina

"Euskaraz
bizitzeko eredu
berriak ere
agertzen dira"

EKHINE TXOKARRO EZKURRA NAFARROAKO EUSKARALDIKO SUSTATZAILEA
Entitateena lehenik, eta pertsonena ondoren, Euskaraldian izena emateko epea
zabalik dago. Ariketa masiboa maiatzaren 15etik 25era izanen da

praktika sendotzea da benetan
aurtengo edizioko erronka na-
gusienetako bat!

Eta zer da zehazki proposatzen
duena?

Euskaraldiak, modu indibidual
zein kolektiboan, hizkuntza ohi-
turen berrikuspena egin eta
horiek euskarara hurbiltzeko
proposamena egiten du. Arike-

ta praktikoa da, euskara, gehia-
g0, gehiagotan eta jende gehia-
gorekin egiteko elkarrekin
egiten dugun ariketa sozial
erraldoia da. Hizkuntza prakti-

ka horiek aldatzen hasteko, he-
men bi proposamen.

Aurrena. Lehen hitza euskaraz
egitea. Ezagutzen ez duzun horri
galdera bat egin nahi diozunean,
edo denda zein tabernara zoa-
zenean, zein hizkuntza erabiltzen
duzu lehen eskaera horiegiteko?
Pentsatu gabe egiten dugunean,
aunitzetan, erdarara pasatzen
gara. Lehen hitza euskaraz egi-
teko konpromisoa hartuz gero
euskarari ate aunitz irekiko
dizkiogu!

Hurrena. Eutsi euskarari. Eus-
kara ulertzen duen horrekin,
zergatik ez euskaraz egin? So-
laskideak erdaraz erantzuten
badizu ere, ulertzen duen bitar-
tean, jarraitu ezazu euskaraz!
Elkar ulertzea helburuada, ezta?
Hori ere ohitura kontua baino
ezta. Beraz, esaiozu, euskaraz
ulertzen duen kide horri Euska-
raldiak iraungo duen bitartean
euskaraz hitz egingo diozula.
Azken batean euskaraz ulertzen
dugun guztiekin euskaraz egitea
proposatzen digu Euskaraldiak.
Zein dira Euskaraldiaren bertuteak?
Euskal Herrian ez dugu ezagutzen
modu masiboan hizkuntza prak-
tika aldatzea helburu duen bes-

Ekhine Txokarro Ezkurra, Nafarroako Euskaraldiko sustatzailea eta Malerreka eta Bortzirietako dinamizatzailea da. urzitakoA

teekimenik. Ariketa eraginkorra
da, praktikoa eta erreala, ez da
euskararen aldeko kanpaina soil
bat. Badakigu hizkuntza prakti-
kak aldatzea eta inertziak apur-
tzea ariketa zaila dela, baina
erronka errealak eta egingarriak
planteatzen ditugu. Gainera,
hizkuntza komunitatea ere batzen
du, elkarlanean eta Euskal Herri
osoan, momentu berean, egiten
den ariketa baita. Euskararen
normalizazioan eragiteko tresna
paregabea dugu Euskaraldia.
Zergatik adierazi duzue mugimen-
du izaera?

Aurtengo edizio honetan, elkar
mugituz egingo duguleloak ongi
adierazten duen bezala, hizkun-
tza portaerak aldatzeko helburu
horioinarritzat hartuta, euska-
raren erabilera aktibatuko duen
mugimendua ere sortunahidugu
laugarren edizio honekin.

Zein garrantzia du mugimendua
masiboak izateak?

Hainbat arrazoirengatik da ga-
rrantzitsua Euskaraldia mugi-
mendu masiboa izatea. Batetik,
hizkuntza ohiturak aldatzeko
aukera handiagoa ematen du.
Hizkuntza ohiturak aldatzea
zaila da, baina jende askok mo-
mentu berean horren alde egiteak
erraztasuna dakar inertziak
hautsi eta euskararen erabilera
sustatzeko. Bestetik, gizartean
eragin handiagoa du. Euskaral-
diaren mezua zabaldu eta erro-
tzeko aukera gehiago ematen

ditu. Zenbat eta jende gehiagok
parte hartu, orduan eta norma-
lizatuagoa egongo da.

Horrekin batera, erreferente
berriak sortzen ditu. Jende askok
parte hartzean, euskaraz bizi-
tzeko eredu berriak ere agertzen
dira. Hori oso garrantzitsua da
belaunaldi berriendako eta eus-
kara indartunahiduten horien-
dako. Gainera, euskararen ikus-
garritasuna handitzen du. Mu-
gimendu masiboek erakusten
dute euskara erabiltzeko edo
ulertzeko gaitasuna duen jende
asko dagoela.

Aldi berean, Euskaraldiak
makina bat eragileren inplika-
zioa sustatzen du. Herritarrak
ez ezik, erakundeek, zerbitzuek,
komertzio txiki zein enpresa
handiek, komunikabideek...
badute inplikatzeko aukera eta

"ARIKETA
ERAGINKORRA DA,
PRAKTIKOA ETA
ERREALA, EZ DA
KANPAINA SOIL BAT"

"EUSKARA GEHIAGO
ERABILTZEKO BELDUR
EDO LOTSA DUTENEK
BABESA SENTITZEN
DUTE"

ardura. Eta horrek, nola ez,
euskara sustatzeko baliabide
gehiago aktibatzen ditu. Azke-
nik, iraunkortasuna eta etor-
kizuneko oinarriak ematen ditu.
Gaur egun hizkuntza portaera
deitzen diogun horri, etorkizun
batean arau sozial bilakatzeko
pausoak markatzen ditu Eus-
karaldiak.

Euskaraz bizitzeko aukerak sorra-
razten ditu?

Bai, eta inolako zalantzarik
gabe gainera. Euskaraldiak,
aurretik aipatu dudan bezala,
hizkuntza ohiturak aldatzeko
proposamena egiten du, eta
horrek eguneroko egoeretan
aplikatuz, euskara erabiltzeko
ohitura zein praktika berriak
sustatzen ditu. Gainera, harre-
man sare berriak ere sortzen
dira, hizkuntza praktikak eus-
karaz garatzeko ingurune la-
gungarriak sortzen baitira.
Horretaz aparte, Euskaraldiak
ere euskaldunak aktibatzen
ditu eta espazio berrietan eus-
karaz aritzeko bideak ere ire-
kitzen ditu: lantokietan, den-
detan, tabernetan, eta abarretan.
Ahobizi eta Belarriprest rolen
bitartez, euskara sustatzeko
eredu berriak ezartzen dira.
Azken finean, Euskaraldiak
euskaraz bizitzeko aukerak za-
baltzen ditu hainbat moduren
bitartez, hizkuntza erabilgarri
bihurtu nahi du eta horrekin
batera hiztunak aktibatu.

Hizkuntza erabilerako inertziak
aldatzeko hamaika egun. Nahikoa
da?

Badakigu ez dela erraza 11 egu-
netan hizkuntza ohiturak errotik
aldatzea, horrela balitz aspalditik
aldatuak izango genituen! Baina,
hala ere, badakigu Euskaraldia
prozesu horretan abiapuntu ga-
rrantzitsuadela. 11 egun horietan
ariketa ongi eginez kontzientzia
pizte bat ematen da; parte hartzai-
leek euren hizkuntza portaerez
hausnartzen dute, eta askotan
konturatzen dira euskaraz egite-
ko uste baino aukera gehiago di-
tuztela. Arau sozial bihurtu nahi
ditugun hizkuntza ohitura horien
aldaketan esperimentatzeko au-
kera ematen, 11 egun horietan
hori garatzeko testuinguru bere-
7i bat sortuz, eta horrek konfian-
tza gehiago sorrarazi dezake par-
tehartzaileengan. Horren ildotik,
euskara gehiago erabiltzeko beldur
edo lotsa dutenek laguntza eta
babesa sentitzen dute.

Horren eragina zein da?
Badakigu Euskaraldiak 11 egu-
netan hizkuntza ohiturak errotik

aldatzea ez duela bermatzen,
baina aktibazio sozial handia
eragiten du eta hiztunen kon-
tzientzia pizten du. Benetako
aldaketa iraunkorra lortzeko,
Euskaraldiaren ondoren hizkun-
tza ohitura horiek sustatzen ja-
rraitu behar dugu. Beraz, tokian
toki aktibatu diren batzordeei
deialuzatzen diegu euren herrie-
tan aktibazio horrekin jarraitze-
ko. Luzatu dezagun hizkuntza
ohiturak aldatzeko praktikak
urteko gainontzeko egun guztie-
tara ere!

Beraz, elkar mugituz, zer eginen
dugu?

Elkar mugituz euskararen bizi-
berritzerako bideari ekinen
diogu! Elkar mugituz Euskaral-
diaren eragina ez da egun ba-
tzuetara mugatuko, baizik eta
gure egunerokoan iraungo du!
Txikitasunean, pausoz pauso,
hizkuntza-ohiturak aldatu, eus-
kararen erabilera handitu eta
hizkuntzaren normalizazioa
lortuko dugu! Handia da tokian
toki zein Euskal Herri mailan
egiten ari garena!

AHOBIZI edo BELARRIPREST?

Euskara ulertzen dudanez eta nire hizkuntza ohiturak
eraldatu nahi ditudanez, Euskaraldian parte hartu nahi dut.
Baina zein rol aukeratuko dut?

Ariketa izango den 11 egunetan ulertzen duten guztiekin
euskaraz egiteko prest al zaude?

BAI, BETI

1) Lehen hitza euskaraz
egingo dut.

2) Elkarrizketa
elebidunetan
euskarari eutsiko
diot.

BAI,

NAHI ETA AHAL
DUDANEAN

1) Dakitenei niri euskaraz
hitz egiteko eskatuko diet
uneoro.

2) Egoeraren arabera
erabakiko dut euskaraz
noiz egin.

HARA ZER DIEN

ERKUDEN ALDASORO ERREA

Eta lasaitasuna erresistentzia
forma bat balitz?

John Bergerrek zioen gizartea edo pertsonak shock egoeran
sartzen garenean identitatea eta gure pausoen norabidea
galtzen ditugula, eta orduan, lasaitasuna bihurtu daitekeela
erresistentzia modu bat.

Bergerrek askotan aipatzen du nola botereak, kultura eta
beste hainbat tresnen bidez, era zabal batean kontrolatzen
duen gure begirada munduarekiko, edo nola esperimentatzen
dugun bizitza.

Gure egunerokoan, geroz eta handiagoa da zarataz
inguratuta gaudelako sentsazioa, eta hori gaur egungo
garaien adierazgarri bat ere izan daiteke. Eta pentsatzen
jarrita, eguneroko adibide argi bat izan daiteke guri berriak
emateko erabiltzen duten modu erabat efektista, batez ere,
albistegietan eta sare sozialetan. Bide beretik iristen zaigu
beldurra, sentsazionalismoa ez delako soilik produktu
saltzaile bat, beldur sortzaile bat ere badelako.

Eta guk zer egin dezakegu? Lasaitasunak ezin ditu

ordezkatu sentitzen ditugun
LASA'TASUNA amorrua, tristezia, beldurra
eta antzeko sentipenak,
TRESNA BAT IZAN bidezkoak bezain
DAITEKE FOKUA ulergarriak. Baina lasaitzea
BEHAR DEN LEKUAN
JARTZEKO

lagungarri izan daiteke
halako sentipenek sortzen
diguten shock egoeran. Izan
ere, shock-ean gauden
bitartean, gure pentsatzeko gaitasuna nolabait bahituta
gelditzen da, eta zarata moduko horrek hartzen dizkigu
erantzuteko erabil genitzakeen denbora eta gaitasuna.
Lasaitasuna tresna bat izan daiteke fokua behar den lekuan
jartzeko. Zaratatik urrundu, eta lasaitasuna lagun, barrura
eta inguru hurbilera begiratzen hasteko. Beldurrik gabe.
Horretarako balio ahal digu lasaitasunak.

ERREDAKZIOAREN
OHARRA

Datorren asteko GUAIXE
ASTEKARIA izanen da

udaberriko oporren aurreko
ohiko astekaria. Apirilaren
16an GUAIXE ASTEKARI
berezia izanen da.

AHTaren
zundaketen
harira

SAKANA TRENAREN ALDE
PLATAFORMA

Pasa den asteburuan Altsasu
eta Olaztiren artean
zundaketen aurkako mendi
martxa burutu genuen,
Sakanan egin dugun
laugarrena.

Oraingoz hiru zundaketa
saiakera egon dira hainbat
herritan, guziak legez
kanpokoak eta herritarren
borondatearen aurkakoak.
Aurrena Ataunen egiten saiatu
ziren baserritar baten
baratzean inongo baimenik
gabe. Ondoren Otsobiko
herrian eta Adif-ek betiko
trenbide parean daukan
lurretan saiatu ziren Itzako

udalari inongo baimen edo
jakinarazpenik egin gabe.

Atzeneko saiakera, hemen
Sakanan, Izurdiagan izan zen,
herriko sarrerako bideberrian
Nafarroako Errepide Sailaren
baimenarekin eta Adif-en
onespenarekin, baina Arakilgo
Udalean inongo baimenik eskatu
gabe. Soilik hiru udal hauetako
alkateen jarrera irmoak eta
herritarren aurkaritzak saihestu
zituen legez kanpoko zundaketa
hauek burutzea.

Diktadura garaiko lege
batzuetan oinarrituz, orain
esaten digute baimen guziekin
eta legearen barnean behin-
behineko desjabetzeak eginez
eta urgentziazko prozedura
erabiliz, sakandarron eta
udalen eta jabe pribatuen
gainetik igaroko direla
zundaketa horiek egin ahal
izateko.

Hori dela eta, Sakanan
zundaketen eta AHTaren

aurkako koordinazioa
zabaltzen eta handitzen ari
gara gure bailara betiko
baldintzatuko lukeen AHT
plataforma berri bat egin ez
dezaten saihesteko.

Sakanan, Urbasa-Andian eta
Aralarren bizi garen pertsona
eta animaliek ezinen genuke
AHTa bezalako beste makro
azpiegitura bat jasan.
Hormigoizko hesi berri honek
gure lurrak okupatu, natur
gune pasak eten eta zarata,
bibrazio eta mota guzietako
kutsadurak sortuko lituzke
Sakanari inongo zerbitzurik
eman gabe, bai eraikuntza
fasean eta bai behin martxan
jarrita.

Horregatik, gure
bailaran eta gure
ingurumenean osasuntsu
eta duintasunez bizitzeko
eskubidea aldarrikatzen
dugu. Zundaketak Stop!
AHTYrik ez!

GUTUNA

153.600€

KAI KARASATORRE MARTINEZ
ASKE ANTOLAKUNDEAREN IZENEAN

Hori da Eusko Jaurlaritzak, pasa
den 2023ko abenduaren 30ean
Zaballako espetxean Euskal
Preso Politikoei elkartasuna
adierazteagatik eta Amnistia
osoa aldarrikatzeagatik 128
pertsonari ezarritako isuna, 12
sakandar tarteko.

Hori gutxi balitz, heriotza-
mehatxuak, ukipenak,
grabaketak eta kolpeak pairatu
behar izan genituen
Ertzaintzaren partetik. Eta
orain, 128 pertsona hauen
isunen helegiteak jarri
ondoren, helegiteok ukatuak
izan direla jakinarazi digute.

Dena den, ez da harritzekoa,
helegitearen baiezkoa edo
ezezkoa onartzea Ertzaintzari
dagokiola ulertuta. Izan ere,
Mozal Legeak berak
militantzia politikoa
suntsitzeko eta poliziaren
inpunitate osoa mantentzeko
espainiar estatuak daukan
estrategia zikina da.

Hortaz, kasu hau ezin dugu
modu isolatuan ulertu,
espainiar estatuak zein Eusko
Jaurlaritzak darabilten tresna
errepresibo gisa ulertu behar
baitugu. Isun jasanezinen
bitartez, antolakunde
politikoen jarduna anulatzeko
helburua dute. Gainera,
errepresio forma honen xedea
da, zuzeneko jazarpen edo
biolentzia fisikoa baliatu gabe

ere, antolakunde politikoen
jarduna baldintzatzea.

Beraz, honen aurrean
antolatzea dagokigu,
sistematikoki aplikatzen ari
diren errepresio forma honi
aurre egiteko beharrezkoak
diren baliabideak sortuz eta
hauen salaketa zein
intentzionalitatea agerian jarriz.

Gauzak horrela, dei egiten
dugu apirilaren 5ean Olaztiko
Maisuenea gaztetxean egingo
den tekno gauera bertaratzera,
baita hurrengo egunetan
egiten jarraituko dugun
elkartasun egunetan parte
hartzera ere. Antolakuntzaren
eta borrokaren hautua eginda
lortuko baitugu soilik Euskal
Herriaren independentzia eta
sozialismoa.

Sunsundeguiko langileak azokan asteazkenean egindako elkarretaratzean.

Sunsundeguiri likidazio
data jarrita, apirilean zirt
edo zart egin beharko da

Likidazioa apirilaren 14an eginen da eta hamabost eguneko kontsulta epea
zabalduko da, hilaren 30era arte. Bitarte horretan inbertitzailea aurkezteko aukera
dago oraindik. Egoerarik okerrenean, langileak gutxienekoa jasoko lukete

ALTSASU

Belgikako Dumarey taldeak
Sunsundegui eskuratzeari uko
egin ziola jakin zen martxoaren
28an. Langileek ez zuten espero
inbertitzaileak atzera egitea. Eta
ez dakite haren negoziazio es-
trategiaren parte ote den. Horren
ondoren, konkurtsoko adminis-
tratzaileek enpresa batzordeari
jakinarazi zieten Sunsundegui
likidatu eginen dutela zorrei
aurre egin ezin dielako. Enpre-
saren likidazio prozesuaren
hasiera apirilaren 14an izanen
da, eta apirilaren 30ean lan kon-

tratuak azkentzeko enplegu
erregulazioko espedientea (EEE)
sartuko litzateke indarrean.
Sunsundeguiko konkurtsoaren
administratzaileek langileen
ordezkariei adierazi zietenez,
"dena itxita dagoenez, epeak
laburtu daitezke eta apirilaren
14an likidazioa eta EEE egin
daitezke. Baldin eta enpresa
batzordeak 14an hasten den kon-
tsulta epeari (15 egun) uko egi-
ten badio". Uko egiteko enpresa
batzordearen gehiengoa behar
da. Eta, antza, sindikatu batzuk
ez daude horren alde. Gainera,

likidazioa hasteak ez du esan
nahi derrigorrez enpresa behin
betiko itxiko dela, likidazio pro-
zesuan ere inbertitzaileak ere
ager daitezkeelako. Langile
gehienak lantegia zabalik man-
tentzea lortzeko azkenera arte
borroka egiteko prest daude.
Enpresa likidatuko balitz, 50
milioi euroko zorra ordaintzeko
guztia saldu beharko litzateke
eta 27 milioi baino askoz ere
diru gutxiago lortuko litzateke.
Salmentako dirua, lehenik, lan-
gileen kaleratzeak pagatzeko
litzateke. Beraz, ez dirudi 314

hornitzaile eta hartzekodunek
kobratuko dutenik. Inbertitzai-
leak atzera egitean 50 milioi
horiek "galdu, desagertu" eginen
dira. Langileek Fogasaren bidez
lan egindako urte bakoitzeko 20
eguneko diru saria jasoko luke-
te, gutxienekoa. Konkurtso ad-
ministratzaileek azaldu dutenez,
"ekonomia arrazoiek eraginda-
ko itxiera denez, ezin da kalte
ordaina handitu, beste edozein
zordunek ez du baimenduko eta
inpugnatu eginen luke. Haiei
dirutza zor zaie eta ez dute onar-
tuko diru gehiago ematea".

Enpresaren aurreko krisi ga-
raian langile batzuk akziodun
egin ziren 915 euro jarrita. Ja-
betzaren %49 zuten hasieran,
baina batzuek saldu egin dituz-
te. Itxiz gero, akziodunak diren
80 bat langileek diru hori ere
galduko lukete.

Inbertitzaileak atzera egin du
Langileen ordezkariek bi bertsio
dituzte. Batetik, Dumarey taldeak
dio, alde batetik, 5 milioi jarri
nahi zituztela lantegia apirilaren
lean martxan jartzeko dauden
autobusak bukatzeko. Bestetik,
Sunsundegui onbideratzeko bai-
na Dumarey enpresa nagusia
sartu gabe, beste 5 milioi jarri-
ko zituztela. 10 milioi eta ez
konkurtso administratzaileen
txostenak dioen 3,5 milioiak.
Dumareykoek diote lurren ku-
tsadurari eta haiekin egin beha-
rrekoari buruzko txostena ez
dutela jaso, ez amiantoak kalte-
tutakoen zerrenda, ez eta langi-
le bakoitzari zein postu dagokion
zehazten duen langileen zerren-
darik ere, beharrezkoa lantegia
martxan jartzeko. Agiri horiek
ez zituztelako atzera egin zute-
la adierazi zieten langileen or-
dezkariei. Gainera, lantegien
balioaren inguruko desadosta-
sunak zituzten.

Bestetik, zuzendaritzak eta
konkurtso administratzaileek
enpresa batzordeari azaldu zio-
tenez, duten informazio guztia
eman diote Dumareyri. Salbues-
pena amiantoagatik jendeak
aurkez ditzakeen eskaerak, hori
jakiterik ez dutelako. Adminis-

tratzaileek "inbertitzailearen
proposamena ez dute kontuan
hartu serioa ez zelako".

Enpresa batzordekoak Sodena
enpresa publikoko ordezkariekin
elkartu ziren atzo. Juan Antonio
Lopez Cidek (CCOO) azaldu due-
nez, "zorreko 50 milioi euroak
modu batera edo bestera galdu
egin behar dira. Inork ez ditu
kobratuko. Beraz, egin dezatela
2009koa eta enpresa euro bate-
gatik eros dezatela, orduan be-
zala, orain ere zorra barkatuta
eta enpresa martxan dela. Bes-
tela, Nafarroako Gobernuaren
laguntza eta babesaz kooperati-
ba edo lan sozietate anonimoa
sortzea. Mikel Irujo Amezaga
kontseilariak enpresa batzor-
deari horilagunduko zutela esan
zion bilera batean. Behintzat,
Sunsundegui ez dadila itxi".

Kooperatibaren aukera kon-
kurtso administratzaileei eta
Nafarroako Parlamentuari aur-
keztu zieten, baina langileen
ordezkariek ez dute erantzunik
jaso. CCOOko kideak esan due-
nez, "gure gain uzten dute hori
guztia mugitzeko ardura. Baina
guk ez dakigu, horretarako la-
guntza behar dugu". Lopezek
gaineratu duenez, "Sodenak
orduan Jose Ignacio Murillo
Garralda inolako kontrolik gabe
buru jarri zuen. Oraingoan jar
dezatela enpresa kudeatzaile
bat, baina kontrola dezatela,
gertatu dena ez pasatzeko".

Juan Ignacio Palacio Balek
(ELA) esan duenez, "Sodenari
eskatu diogu engainuzko enple-
gu erregulazio espediente bat
den iker dezala. Ea Sunsunde-
guiren egoeraren ardura norbait
den". ELAKkoak azpimarratu
duenez, "zuzendaritzaren alde-
tik antolakuntza kudeaketa
txarra izan da". Adibide gisa
jarri du "Volvok atzera egin
zuenean, Sunsundeguiko 250
langileak lanik gabe geunden
eta, hala ere, Volvo proiektu-
rako kontratatutako 150 langi-
leak bereganatu zituen enpresak.
Gehiegizko plantilla zegoen".
Erredakzioa itxi aurretik ezin
izan dugu UGT eta LABekoen
iritzirik jaso.

Elkartasun azokako antolatzaileak eta eta erakunde laguntzaileetako ordezkariak.

"Herri mailako ekimen
bat izan behar zuen"

NAROA ANSO, JUAN PABLO SANTANO ETA INIGO ORELLA ANTOLATZAILEAK
Hainbat eragilek estreinakoz elkartasun azoka antolatu dute Etxarri Aranatzen.
Larunbatean 17:00etatik 20:00etara, plazatik pasatzeko gonbidapena egin dute

A.A.L. ETXARRI ARANATZ

Naroak Anitzartean ordezkatzen
du, Juan Pablok eskola eta Inigok
ikastola. Elkartasun azokako
antolatzaileak laguntzen honakoak
aridira: Etxarri Aranazko Udala,
Etxarri Aranatz aldeko Oinarriz-
ko Gizarte Zerbitzuen Mankomu-
nitatea, Etxarri Aranazko bolun-
tario taldea, Sakana Harrera
Harana eta Nafarroako Gobernua.
Zergatik antolatu duzue elkartasun
azoka?

Naroa. Sakanako ertzetan ba-
zeuden elkartasun azokak, baina
ez, ordea, erdiko aldean. Eta
Etxarri Aranatzen egitea pen-
tsatu genuen. Herri nahikoa
anitza da. Eta aniztasun hori

plazaratzeko egokiena iruditu
zitzaigun Etxarrin egitea.
Zeinek antolatu duzue?

Juan Pablo. Sakanako Manko-
munitateko Anitzartean kultu-
rartekotasun zerbitzua, Andra
Mariikastola, San Donato eskola,
eskolako guraso elkartea eta Etxa-
rriPalestina elkartasun taldeak.
Antolakuntza ere nahiko anitza.
Azokatik pasatzen denak zer opa-
tuko du?

Inigo. Gure ikasleen, familien
etxeetan egoera onean zeuden gau-
zak.Bigarren edo hirugarren bizi
baten bila dauden gauzak. Kontsu-
mo arduratsua egiteko aukera bat
izanen da azoka, elkartasun ikus-
pegialantzeko, eta gure inguruan

ekonomia aukera txikiagoa duten
familiei horiek eskuratzeko auke-
raemanenzaie. Hainbatbaliolotzen
dira: elkartasuna, jasangarritasu-
na eta, gainera, bertatik bertara.
Geroz, hi ikastetxeetako komuni-
tateak inplikatu dituzue elkartasun
azokarako material bilketan?

J.P. Bai. Gure kasuan eskolako
irakasleak, zuzendaritzak, baita

Igandean Altsasun

guraso elkarteak ere. Azken ho-
rren bidez familiak inplikatzea
lortu dugu, eta eskolara gauza
pila ekarri dituzte. Bestalde,
ikasleak ere protagonista handiak
dira. Helburua zein den kontatu
diegu. Beraiek jakinaren gainean
daude. Ez dalehen aldia eskolan
halako elkartasun ekintzak egi-
ten dituztenak. Ezagutzen dute
palestinar herriaren Historia,
eta gaur egun gertatzen ari dena.
Eta, gustu handiz, beraien aletxoa
jartzen aridira. Beraien eskula-
nen bidez larunbaterako material
gehiago sortzen ari gara. Inpli-
kazio handia dago eskolan.

I. Ikastolan ere oso harrera ona
izan du. Adinjakin bateko ikasleek
parte hartuko dute. Urtez urte
halakoak lantzen dituzte, baina
halako elkartasun kontuak gehia-
go barrura begira egiten dira.
Honek bestelako dimentsioa dau-
ka, oso garrantzitsua. Ikasleen
artean harrera ezin hobea izan
dugu, baita familien artean ere.
Ezinbestekoa da azoka beraien
unibertsoan kokatzea eta agerian
uztea haiek modu batera bizi di-
rela eta beste batzuek ez dituzte-
la aukera berak, eta haiekiko
elkartasuna adierazi behar dute-
la. Keinu oso polita da, lantaldean
aritzeko, modu kooperatiboan,
herriko beste eragileekin batera,
eta elkartasun helburu batekin.
Elkartasunaren helburua zein da?
N. Iruditzen zitzaigun herri mai-
lako ekimen bat izan behar zue-
la, eta denok elkartu behar ge-
nuela halako egoera zaila daukan

Laugarren elkartasun azoka
eginen da Altsasuko estalpean,
domekan, 11:00etatik 13:30era
arte. Bi hilabeteko material
bilketaren ondoren, Sakana
Harrera Haranako Josu Rubio
Mendiluzek azaldu duenez,
"biltegia nahiko beteta" dute.
Bilketa lanean Altsasu Bigarren
Hezkuntzako Institutuan material
bilketa egiteaz aparte, ikasle
batzuen laguntza izan dute
jasotakoa sailkatzen, eta
domekan ere. Rubiok azaldu
duenez, "azokan kalitatezko
gauzak egonen dira: arropa,
jostailuak, jokoak... Aurten joan
zen urtean baino gehiago dago”.
Azokaz aparte, txapa tailerra,
kooperazio jolasak, jatekoak eta
salmenta postua izanen dira.

Elkarri Laguntza elkartekoak
etorriko dira nor diren eta zer
lan eginen duten azaltzera.
Sakanako Mankomunitateko
Anitzartean Zerbitzuko Begona
Zestau Baraibarrek azaldu
duenez, "egoera zaurgarrian
dauden Iruiieko 300 bat
familiekin lan egiten du, batzuk
kalean bizi dira".

Azokarekin "elkartasuna
hainbat mailatan" adieraziko dela
azaldu du Zestauk. Batetik,
"jasotako materiala 0so modu
onean salduko delako. Ekonomia
egoera zailean dagoen jendeak
egoera onean dauden gauzak
erosteko aukera izanen du".
Bestetik, "azokarekin gure
kontsumo ohituren inguruan
hausnartzera bulkatzen dugu".

Palestinako herriarielkartasuna
adierazteko.

Herrian azokaren inguruan mugi-
mendu bereziren bat sortu da?
J.P. Lehendabiziko urtea da eta
bidea zabaltzen ari gara. Guk
gure inguruko jendearen sen-
tipena jaso dugu. Eta ikusten
da jendea sentsibilizatzen ari
dela. Eta lehendabiziko pauso
bat izanen da. Espero dezagun
heldu den urtean beste elkar-
tasun azoka bat bideratu behar
ez izatea Palestinar herriari.
Baina beharko balitz, atea za-
baldu dugu.

1. Gurean ere antzeko. Azpimarra-
tzekoa dabiikastetxeez eta udalaz
aparte, EtxarriPalestinaelkartasun
taldea hor dagoela. Palestinan bizi
duten egoera latza da, eta horri
ikusgarritasuna emateko 0so mo-
mentu egokiada. Eta ikasleengan,
familiengan horrekiko sentsibili-
zazioa sentitzea ongi dago. Elkar-
tasun azokak herrian hondarra
utzikoduela ustedut. Azokanherria
bizirik ikusiko da, elkarri lagun-
tzeko prest.

Azoka arratsaldez.

N. Lehen aldia da halako azoka
bat arratsaldez antolatzen dugu-
na. Ea zer moduzkoa den. Egu-
tegi kontuengatik eta hainbat
arrazoirengatik ezin izan dugu
goizez egin.

Aurrena eta azkena?

N. Ez. Lan egiten jarraituko dugu,
ahal dena jende eta elkarte gehia-
gorekin. Ez duena halako elkar-
tasun azokarik ezagutzen, pasa
dadila plazatik.

Azkenik, salmentatik lortutako
dirua Elkarri Laguntza elkarteari
emanen zaio. Salmahaien
bueltan izanen direnak hainbat
kulturatako pertsonak izanen
dira. "Horrekin elkar ezagutzeko
bideak sortu nahi ditugu". Azoka
Anitzarteanek eta Sakana Harrera
Haranak antolatu dute Altsasuko
Udalaren, institutuaren eta
Nafarroako Gobernuaren
laguntzaz. Azoka posible egin
dutenendako bazkaria izanen da
akaberan.

Errefuxiatuen eguna
garagarrilaren 20an da. Zestauk
esan duenez, "Altsasun eta
Olatzagutian ongi etorri
errefuxiatuak eta migratuak
zikloa antolatzen ari gara
maiatza eta garagarrilerako".
Aurreratu duenez, errefuxiatuei
zuzendutako azoka izanen da.

" JJardunaldiak aurten ere

interes handia piztu du"

ITZIAR PAZOS LAZKANO L AKUNTZA
Sakanako Herri Eskolek, Nafarroako Landa Eskolen sarearekin elkarlanean, VIII.
Landa Eskolen Jardunaldiak antolatu dituzte.

A.A.lL LAKUNTZA

Lakuntzan izanen dalarunbatean,
10:00etatik 14:00etara. Jardunal-
diak Lakuntzako Udalaren la-
guntzaz antolatu dituzte.
Lakuntzak VlIl. Landa Eskolen Jar-
dunaldiak hartuko ditu larunbatean.
Landa eskoletan "ahaztuak" iza-
naren sentsazioa dugu. Edozein
lege-edo egiten denean, beti iza-
ten da eskola handiei begira.
Gure errealitatea inoiz ez da,
gehiegi behintzat, aintzat hartzen.
Jardunaldiak sortu ziren landa
eskoletako irakasleen arteko
topaketa gisa. Aldi berean, espe-
rientzia edo praktika hezitzaileak
partekatzeko topagune gisa. El-
karren artean esperientziak
partekatu, ikasi. Horiek ziren
helburunagusiak. Horretaz apar-
te, landa eremua eta landa esko-
len ikusgarritasuna bermatzea.
Landa eremua bizirik manten-
tzeko beste ahalegin bat da, bai-
na hezkuntzaren ikuspegitik.
Zeini zuzenduta daude?
Nafarroan landa eremuko esko-
letan lanean aridiren irakasleei
zuzenduta daude. Egun Nafarroan
64 landa eskola daude. Sakanako
bederatzi eskoletatik sei dira
landa eskolak: Uharte, Lakuntza,
Arbizu, Iturmendi, Urdiain eta
Olatzagutiakoak. Gainontzeko
hiruak (Irurtzun, Etxarri eta
Altsasu) tamainagatik ez dira
landa eskolatzat hartzen. Gutxie-
nezbederatzi gela badituztelako.
Hala ere, Sakanan eskola guztiek
sarean lan egiten dugu. Eskertzen
da eskola handi horiek gure egu-
neroko zereginetan bustitzea.
Jardunaldi horietan ere aktibo-
ki parte hartuko dute.

Zein dira landa eskolen bereizga-
rriak?

"LANDA EREMUA
BIZIRIK MANTENTZEKO
BESTE AHALEGIN BAT

DA, BAINA
HEZKUNTZATIK"

Bederatzi unitate, gela, baino
gutxiago izatea. Hau da, gutxie-
nezikasgelaren batean biadine-
tako haurrak elkarrekin daude,
kopuruek ez dutelako ematen
adin bakoitzerako talde bakarra
sortzeko. Baldintza horiek bete-
tzen dituzten eskolak dira landa
eskolak.

Zeren inguruan ariko zarete?
Topaketa horietan beste irakasleei
praktika onak edo esperientziak
azaltzen zaizKie. Batzuetan eskual-
dean bertan ez dago nahikoa jen-
de. Guk zortea dugu, gure eskual-
deko irakasle asko animatu dira
eta, beraz, topaketan Sakanako
herri eskoletan garatzen diren
meteorologia edo hizkuntza prak-
tikak azalduko dira. Lehenengoa
orokorra izango da, Lakuntzako
eskolak aurkeztuko duena, joan
zen urtean garatu zuten Geroaren
bidean proiektuaren ingurukoa
izanen da. Hamaiketakoaren on-
doren, praktika onen txanda iza-
nen da. Han irakasleak banatuko
ditugu. Eta dauden praktika onen

inguruan irakasleek beraienlehen-
tasunak aukeratuko dituzte. Dau-
den horien guztien artetik irakas-
le bakoitzak bi entzungo edo jaso-
ko ditu. Guztiak, esan bezala,
Sakanako eskoletakometodologien
ingurukoak dira.

Urtetik urtera jardunaldietako gaie-
tan bilakaerarik izan da?
Desberdinak dira. Batzuen eta
besteen artean harreman gehia-
go edo antzekotasuna izan deza-
kete. Baina, orokorrean, urtero
gauza berriak lantzen edo par-
tekatzen saiatzen gara.
Jardunaldietakoa jasoko duzue?
Bakoitzak bere motxilan bada-
rama. Gainera, Hezkuntza De-
partamentuko webgunean zin-
tzilikatuko da topaketan erabi-
litako materiala. Horretaz apar-
te, bada aitzakia ere kontaktuak
sortzeko. Norbaiti zehazki ikas-
tetxe bateko praktika on batek
interes berezirik piztu badio,
bada aukera bat ere hortik kon-
taktu bat lortzeko eta jardunaldi
horietatik kanpo elkarrekin ha-

Sakanako eskolen zuzendaritzen sareko bilera. Itziar eskuinean. utziTakoA

rremanetan jarrietahaienartean
ezagutza partekatzeko.
Halakoetara Hezkuntza Departa-
mentukoak joaten dira?

Esan digute etorriko direla. Be-
raiek kontziente dira araudietan
dena eskola estandar horietara-
ko egiten dela. Beti tokatzen
zaigu pixka bat gainean egotea.
Baina hezkuntza arloan ez ezik,
beste hainbat alorretan ere hala
gertatzen da. Garrantzitsua da
landa eremuan bizi garenok,
bakoitza bere esparrutik, hori
aldarrikatzea. Eta herri txikien
bizi iraupenerako hezkuntza
zerbitzu egoki bat, osasun zer-
bitzu egoki bat eta hainbat zer-
bitzu publiko aldarrikatzea to-
katzen zaigu. Kasu honetan,
gainera, herri baten iraupene-

rako ere garrantzitsua da eskola
herrian bertan izatea.
Departamentukoekin kontaktua
sortzeko balio badute, ederki, ez?
Bai. Badakigu jardunaldiak aur-
ten ere interes handia piztu due-
la. Gonbidapena badute, espero
ditugu. Bueno badakigu, esate-
rako, Nafarroako Unibertsitate
Publikotik irakasle pare bat ba-
datozela. Castellonetik eta Errio-
xatik ere bai. Nolabait uniber-
tsitateetan ere garrantzitsua da
irakasle ikasketako ikasle berriei
ikastetxe hauen errealitatea eza-
gutaraztea. Eta jakitea posible
izan daitekeela beraiek landa
eskola batean lan egitea, eta ez
nolabaiteko gela estandar batean.
Nafarroa osotik ia laurogei ira-
kasle etorriko dira ere.

Atsaldeon!
Sakanan bizi eta lan egin nahi dugulako.

Sakanako eragile guztiak indartsu eta lanean behar ditugulako.
Eguneroko lanak ematen dituen fruitu goxoak ikusita:

Goazen denok, segi lanean!

Gora Guaixe! Izan Giltzarri!

Eta segi lanean, urte askotarako!

guaixe.eus/
kideak

="
guaixe
fundazioa

"Egun automatizazioa
0s0 garrantzitsua da"

ANDER MALLENCO ETA AITOR FERNANDEZ AUTOMATIZAZIO ETA ROBOTIKA IKASLEAK
Sakana Lanbide Heziketa institutuan ikas ditzaketen goi mailako lau zikloetako bat da

automatizazioa eta robotika

A.A.L. ALTSASU

Enpresek ez zuten jende treba-
turik makina batzuekin aritzeko
edo lan batzuk egiteko, eta Hez-
kuntza Departamentuari galde-
tu zioten. Eta ikasten ari diren
zikloa horretara begira ezarri
zuten. Hala azaldu du Mallencok.
Ikasketek balio dute ondoren
industriako automatizazio sis-
temen proiektuak garatzeko,
muntaia kudeatzeko eta gainbe-
giratzeko eta industriako auto-
matizazio sistemak mantentzeko.
Zer da automatizazioa?

Aitor. Programa edo zirkuitu
bategiten duzu, ondoren makinak,
automatak, lan jakin bat berak
bakarrik egiteko.

Ander. Automata programatu
egiten dugu. Automatan hiruz-
palau gauza programa ditzakezu
eta ezarritako ordenean egiten
ditulanak. Pieza beste automata
batera pasa daiteke eta hala au-
tomaten katea egin dezakezu.
Produkzio lerro batean automatei
ordenak sartzen dizkiezue?

Ai. Hori da, bai. Normalean in-
dustrian egiten da.

An. Fabriketako produkzio ka-
teetako beso horiek dira. Esate
baterako, enpresa batean piezak
egin behar dira. Zuk pieza hartzen
duen robota baduzu, beste robot
bati pieza eramango diona hark
zulagailuarekin zuloa egin die-

zaion. Zulodun pieza hori beste
robot batek hartuko luke eta
saskibatean sartuko luke, pieza
margotzeko, adibidez. Beso me-
kaniko horri aginduak ematen
ikasten ari gara, baina hura era-
biltzen ere.

Horretarako, zer ikasten duzue?
An. Nik Mikroinformatika Sis-
temak eta Sareak ikasinuen, eta
elektrizitateaz eznekien ezer ez.
AzKkenean dena ulertzen duzu.
Niretako hasieran zaila izan zen.
Elektrizitate ezagutza pixka bat
behar duzu: zirkuituak egin,
konexioak, botoiak jarrieta abar.

Ai. Programazioa, pneumatika,
beste zikloetan ere ematen den
laneko prestakuntza eta orien-
tabidea ikasketak ere baditugu.
Teoria bai, baina praktika ere, ezta?
Ai. Lehen kurtso honetan teoria
asko da. Baina proiektu asko
egiten ditugu, eta dena automa-
tizatu.

Izena ematean argi zenuten zer
ikasketa ziren?

An. Gutxi gorabehera dena ia
berria denez, ongi hartu ditugu
ikasketak. Gauza berriak espe-
rimentatu ditugu, politak diren
gauzak ikasi ditugu. Ongi.

Orain arte ikasitakoaz, zer iritzi?
Ai. Pozik nago. Baina bigarren
ikasturtera pasanahidut, zeren
lehenengo urtean ez gara ibiltzen
robotekin. Etarobotak erabiltzen
ikasi nahi dut. Ikasketak ongi
doaz eta etorriko da bigarrena.
Ikasteko beharrezko tresneria du-
zue institutuan?

An. Ziklohonen aurreneko urtea
da, eta gauza gehiago jartzeko
daude. Baina, momentuz, ikusten
arigarena ongidago. Heldu den
ikasturterako gauza gehiago
egonen dira.

Automatizazioa eta robotika ikasi-
ta, zer lan irteera ditu ikasketak?
Ai. Aukera asko dauzkazu. Gaur
egun automatizazioa oso garran-
tzitsua baita, enpresa guztietan
dago. Enpresa bateko robotekin
aritu gaitezke, mantentze lanak
egin ditzakegu...

An. Hemen aurreneko kurtsoan
dena ikasten duzu. Lantegian zu
bakarrik zaude eta programa
dezakezu zure makina edo lan-
tegi osoa, katea sortzeko.
Ikasketa duala da. Enpresetan prak-
tikak egiten hasi zarete?

Ai. Gutxi barru hasiko gara.
An. Lehen kurtsoan 230 ordu
inguru dira. Hurrengoan 500.
Ai. Bigarren kurtsoan roboten
programazioa eta robotak era-
biltzeko behar den informazio
teknikoa ikasiko ditugu.

An. Gure praktikak intentsiboak
dira, hauda, kobratu egin behar
dugu. Uste dut enpresek eraba-
kitzen dutela zenbat ordaindu.
Aurretik Lanbide Heziketako ikas-
ketak eginak dituzue. Praktikak
egin zenituzten?

An. Nidendabatean egonnintzen,
telefonoak konpontzen. Lanean
aritu nintzen lehen aldia zen eta
esperientzia ona izan zen, nire
nagusia oso jatorra baitzen. Hori
izan zen aurreneko esperientzia,
eta oroitzapen polita dut.

Ai. Nik ere praktikak denda ba-
tean egin nituen. Klasean baino
gehiago praktikan ikasi nuen.
Klasean kasu bat jartzen dizute,
baina ez da erreala. Eta enpresa
batean lan bat zer den ikusten
duzu.

Dendetan lanean, eta lagunak haie-
nak konpontzeko eskatu zizueten?
An. Nitelefonoekin aritunintzen.
Esaterako, babes pantaila hautsi
eta beste berri eta ahaltsuago
bat jartzeko eskatu zidan batek.
Ai. Lagunek nire ikasketa berak
egin dituztenez, badakite kon-
pontzen. Baina nire familian
esan didate: "ordenagailua ez
dabil. Egunen batean begiratu
dezakezu?" Azkenean, tontakeria
bat zen.

Zikloa bukatuta, ikasten segitzeko
asmoz edo lanera?

An. Zikloko bigarren eta azken
urtea egin ondoren ez dakit oso
ongizer egin. Beharbadalanera,
baina animatzen banaiz beste
espezializazio bat edo goi maila-
ko beste gradu bat eginen dut.
Ai.Bigarren urtea bukatuko dut.
Etaezdakit unibertsitatera joan-
go naizen edo lanean hasiko
naizen.

Nori gomendatuko zenizkioketen
ikasketa horiek?

An. Programak edo automatiza-
zio egitea gustatzen zaienei.
Gauzak mekanizatu edo eskuekin
gauzak egin nahi dituztenei,
esate baterako, enpresako robot
besoak.

Ai. Elektrizitatea eta pixka bat
programazioa gustatzen zaion
edonori.

"GAUZA BERRIAK
ESPERIMENTATU
DITUGU, POLITAK
DIREN GAUZAK IKASI
DITUGU"

Osasungintza publikoaren
eredua zehazteko elkartu ziren

Osasun publikoaren aldeko herri plataformek,
Sakanakoa barne, IV. batzar nagusia egin zuten

SAKANA

Osasun publikoaren aldeko herri
plataformen bozeramaile Mireia
Saezek gogorarazi zuenez, "Eus-
kal Herrian zehar plataformak
sortu dira osasungintza publi-
koaren egoeraren errealitate

gordin batiaurre egiteko". Egoe-
ra makur horren adierazle gisa
"murrizketak, lehen arretaren
suntsipena eta osasun publikoko
sistemaren desegitea eta priba-
tizazioa" zerrendatu zituen. He-
rrietako osasun plataformek

"ibilbide bat egina dugu eta gure
antolakuntza ere beharrezkoa
da". Batzarrean haien lana eta
zehar lerroak zein diren zehaztu
zituzten, beti ere argi izanda
azken helburua: "osasungintza
publikoaren defentsa sutsua".
Saezek azaldu zuenez, "osasun-
gintza publikoa arriskuan ikus-
ten dugu. Herritarrok lehen
pertsonan ikusten dugu zein den
osasun etxeetako egoera: mediku
falta, aurrez aurreko arreta lor-
tzea gero eta zailagoa da, osasun-
gintza pribatura gero eta deri-

Parte hartzaileetako batzuk.

bazio gehiago daude. Hori guztia
herritarren interesen kontrakoa
da. Horregatik herritarrok pla-
taformetan antolatu gara".

Saezek osasun sistema "publi-
koa, unibertsala, guztiondako
irisgarria" aldarrikatu du. Ad-
ministrazioari hori exijitzen
segituko dute. "Gobernuetan
interes kontrajarriak daude,
pribatizazioekin zerikusia dute-
nak. Osasuna ez da negozioa.
Osasuna eskubide bat da. Kali-
tatezko arreta osasun publikoa-
rekin bermatuko dugu".

JOSE LUIS ERDOZIA MAULEON

Sakanako lexia konposatuak (XIII)

Galdor-festa egin/eman,
Galdor-afari egin/eman
Eraikuntza berri batean,
teilatua emandakoan egiten
den ospakizuna, bazkaria edo
afaria Sakanan. Aezkoako
Garraldan Bukataro egin/
eman. Baztanen Bizkar besta
egin. Lehen esaldia,
Sakanakoa dugu eta bigarrena
Baztangoa: Elduen ostielien
kaldor-festa izenen yau
elkartien. (Heldu den
ostiralean galdor-festa izanen
diagu elkartean.) Bier dugu
bizker-besta. Bizker-besta
ederra. (Bihar dugu bizkar-
besta. Bizkar-besta ederra.).
OEHn honelaxe dataor jasorik:
"Kaldor pesta (AN-araq), fiesta
por el final de una obra o de un
trabajo. Satr VocP". (...)
Bukataro. Final. Gure
bizitzaren postrea, bukateroa
ta akabanza." Azken hau
Aezkoakoa da.

Galdugorde (ez) izan,
Galdugordegabekoa izan
Aranatzen egun oraindik eta
Arakilen erabilia izan da aditz
perifrasi hau. Ganora,
fundamentua (ez) izan.
Bigarrena sinple, ganoragabea
denari egokitzen zaio.
Eztikobiek oik batee
galdubordeik! (Etxarri
Aranatz) (Ez zaukatek horiek
batere galdugorderik!) Aldein
zan nee ondoti,
galdugordeibeiko txarroi!
(Lakuntza) (Alde egin ezan
nire ondotik,
galdugordegabeko txar hori!)

Gaztelaniaz "tener/no tener
fundamento" adieraziko
litzateke. OEHn jasoa dago,
baina perifrasiaren jatorriko
esanahiarekin: "Eztu galdu-
gorde andirik (G-goi), no tiene
mucho que perder o ganar" A.
'Galdu gorde aundik ez du, no
tiene mucha diferencia. Ez
dauke galdu gorde aundirik, no
tiene mucho que ganar ni
perder' (...) Galdu-gorde
aundirik ez du jokatuko.
(AN-larr). Inza NaEsZarr 412
(jokatzeko deus gutxi duela
esateko).

Ganbela azpikoa Esapide
hau, gutxienez etxarriarrek
erabilia izan da. Sasikoa.
Ezkontzatik kanpoko seme edo
alaba. Ganbelaren azpian
sortu-takoa. Garai bateko
ikuiluetan zurezkoak izaten
ziren eta bertatik jaten zuten
abereek pentsua eta
gainerakoak. Hurrengo esaldi
hau Etxarri Aranazkoa da:
Garai betien, ganbelazpiko
aurrek, morroi o neskixetako
artzen zittubabien. (Garai
batean, ganbelazpiko haurrak,
morroi edo neskametako
hartzen zitiztean.) Bada OEHn
(VIII, 317) antzeko
konotaziorik duen esaldia:
"Seaskarik ez zuelako ganbela
batean ipini zuen. Lard 367.
Ganbela siaskatako
(Zugarramurdi, 1875) (...)"
Gaztelaniaz "hijo/a
ilegitimo/a".

Gezurra egiaren kolorean
bota, Gezurra zutik bota Oso

modu nabarmenean gezurra
esan. Bi aditz perifrasi hauek
etxarrieran ditut jasoak, baina
Sakanako euskal hizkeretan
dira ezagunak. Orrek uste dik
gu inoxentiek gaala, gezurre
egiyan kolorien botatzen
zieguk! (Horrek uste dik gu
inuzenteak garela, gezurra
egiaren kolorean botatzen
ziguk!), Iguel dek iyorezek ez
baziok sinisten dee, biak gezurre
zuti botako dik! (Igual duk
inork ere ez baziok sinisten ere,
berak gezurra zutik botako
dik!). Gaztelaniako ordaina
"mentir descaradamente" izanen
litzateke.

Gezurra gezurraren
gainean Esapide hau Sakana
gehienean da ezaguna eta
aurrekoaren oso antzekoa dugu.
Honek gezurraren maiztasuna
azpimarratzen du. Gezurrak
bata bestearen atzetik botatzea
adierazten du. Pertsona oso
gezurtia dela adierazteko
erabiltzen da. Ez tikok lotsaik
batee, gezurre gezurran gerien
botatzen dik atertu be! (Ez
zaukak lotsarik, gezurra
gezurraren gainean botatzen
dik atertu gabe!). Gaztelaniaz,
"mentir compulsivamente"
esanen genuke.

Gogotik ari izan/eman/
ekin, Jo gogotik! Sakana
erdialdeko euskal hizkeretan
erabiltzen ziren gehien. Erruz,

DUELA 25 URTE...

Institututik Iparraldera

Altsasuko Mikel Donea institutuko 25
ikasle Iparraldera asteburu pasa joan
ziren. Maskarada bat ikusi eta, bide
batez, Iparraldeko eta Zuberoako ohi-
turak eta bizimodua ezagutzea zen
helburua. Donibane Garazi ezagutu
ondoren Zuberoarantz jo zuten. La-
rraineko trinketean Xiberuko Botza
irratiaren aldeko musika jaialdian
izan ziren larunbat gauean. Igandean,
berriz, Garindainen maskarada ikusi
zuten. Ikasleei iruditu zitzaien euska-
ra gutxi hitz egiten zela.

ugari, asko. Eta esamolde
bihurturik ere erabiltzen zen,
bat soroko lanetan ari zela,
ondotik norbait pasatzerakoan
horrelaxe esanez: Jo gooti! (Jo
gogotik!). Eman gogor! Lan asko
egin! Auriye gooti aittu dek aste
guzien! (Euria gogotik aritu duk
aste guztian!) Gooti eman berko
ziok Irujok Aimar mendiatu nei
badik. (Gogotik eman beharko
ziok Irujok Aimar menderatu
nahi badik). Baztanen ere
erabilitzen da: Gootik gaten dire
eskolara (Gogotik joaten dira
eskolara). OEHn (Orotariko
Euskal Hiztegia) honelaxe dator
jasorik: "Gogotik,
Verdaderamente, con impetu, de
buena gana'.

Goikopekoak ari izan/
bota Etxarri Aranatzen jasoa
da aditz perifrasi hau.
Aurrekoaren antzeko esanahia
du, baina kasu honetan
eguraldiarekin lotuta agertzen
da beti, euria, kazkabarra edo
elurrarekin hain zuzen.
Goikoak eta behekoak,
guztiak, bota izana adierazten
du. Bart goikopekuek bota
zittuk! (Bart goikopekoak bota
ditik!). Gaztelaniaz gauza bera
adieraztekotan, ("llover
torrencialmente" erabiliko
litzateke.

Goitik buruok! Penagarria
bada ere, ezezaguna suertatzen
zaio egungo euskal hiztunei
dagoeneko esapide hau.
Etxarrieran entzun daiteke
oraindik adin handiko
zenbaitek erabilita. Animo!
Altxa burua! Eutsi goiari!
Okerren bat gertatutakoan
erabiltzen da gehienbat,
animoak apal dituenari
aurrera egiteko adieraziz.
Kirolariari bultzada emateko
ere bai. Bazikiyau momentu
txarrak pasatzen ai zariela,
beye... goitti burubok!
(Bazakiguk momentu txarrak
pasatzen ari zaretela, baina...
goitik buruok!) Gaztelaniara
"ianimo!, jque no cunda el
panico!" itzuliko genuke.

Goitik zerua eta behetik
lurra (gelditu) Erabilera

orokorrekoa dugu esapide hau
euskal hizkeretan. Ezer gabe,
arruinaturik, behea jota gelditu
edo egon. Jende guziei launtzen
segitzen badezu, goitti zerube ta
beti lurre geldittuko zaa! (Jende
guztiari laguntzen segitzen
baduzu, goitik zerua eta behetik
lurra geldituko zara!).
Gaztelaniako ordaina, "quedarse
sin nada" izanen genuke.

Gora-gora (ari izan)
Esapide hau ere euskal
hizkera gehienetan da
ezaguna. Hizketan edo kantaz
boz goraz aritu. Hurrengo
adibidea Etxarri Aranazkoa
da. Tabernan gora-gora aittu
ttuk kantas gau guzien!
(Tabernan gora-gora kantaz
aritu dituk gau guztian!)
OEHn honelaxe dator jasota:
"gora-gora En voz muy alta".
Gaztelaniaz "a voz en grito,
muy alto".

Goseak/egarriak garbitzen
egon, Goseak/egarriak hilik
egon/izan, Goseak/ egarriak
amorraturik egon Oso
hedatuak dira lehen bi aditz
perifrasiak Nafarroako euskal
hizkeretan eta hirugarrena,
aldiz, Luzaidekoa dugu. Gose
edo egarri (hotza ere bai
Sakana erdialdean) handia dela
adierazteko erabiltzen dira.
Ondorengoa Etxarri Aranazko
esaldia dugu: Goiz guzie niok
gosiek garbitzen, bazkal garaiye
noiz allaatuko! (Goiz guztia
nagok goseak garbitzen, bazkal
garaia noiz ailegatuko!).
Mezkirizko Perpetua
Saraguetaren eskuidatzietan
horrela dator jasoa ondorengo
esaldia: Egarriak egon, Goseak,
egarriak, buluxiak
daudenendako? (...biluzik
daudenendako!). Eta azken
hauxe, Luzaideko hiztegiak
dakar. Egun guzjan ldnjan
aizana nuxu éta wai gosjak
amarratja nuxu. (Egun guztian
lanean ari izana nauzu eta
orain goseak amorratua
nauzu.). OEHn ere horrela:
(Goseak hil (V, L, AN-5vill, BN,
S) (...) Morirse de hambre, tener
mucha hambre, desfallecer. (...)

Etxarri Aranazko herrigunetik ekialdera, hegoaldera eta mendebaldera eginen lukete bideek. uaLA

Udala herriko bide
sarerako ekarpen eske

Herri barruan oinezkoendako eta bizikletendako bide seguruak sortu nahi ditu udalak.
Hiru adar proposatu ditu plaza, Donejakue bidea eta Sakanako Bizikleta Bidea Sarea

oinarri hartuta

ETXARRI ARANATZ
Udalak bide sare bat sortunahidu
herri barruan oinezkoak eta txi-
rrindulariak seguruibil daitezen.
Alde Zaharra futbol zelaia, Zuga-
rreta eta Aldapasororekin lotu
nahi ditu udalak. Proposamenak
ontzeko kontuan izan ditu plaza
oinezkoendako dela eta herria
zeharkatzen duen Donejakue bidea
eta Sakanako Bizikleta Bide Sarea.
Proposamenen informazio pa-
nelak apirilaren 7tik 10era libu-
rutegian ikusgai izanen dira eta
apirilaren 11n eta 12an, egural-
diaren arabera, plazan edo esta-
lopean. Panel horietan proposa-
tutakoaren mapa eta egin beha-

rreko lanen zehaztapenak egonen
dira. Ibilbide proposamen horien
inguruko etxarriarren ekarpenak
jasonahidituudalak: adostasuna,
desadostasuna, aldaketak, hobe-
kuntza posibleak eta bestelako
bideak diseinatzekoproposamenak.

HIRU PROPOSAMENAK

Futbol zelaiko bidea

Eragatik eskolarantz jotzen du
Donejakue bideak, udaletxerai-
no joan eta Ugalde eta Sagar-
mineta kaleetatik eta Kanpoze-
laitik pasatzeko. Aurki eskola
eta herriaren arteko bizikleten-
dako eta oinezkoendako hiru

Bizikleta-bideak, Elxarri Aranatz

metroko bidegorria eginen du.
Proposamena da bide hori esko-
latik futbol zelairaino luzatzea.

Eskolako aparkaleku paretik
abiatuko litzateke, bidearen ezke-
rraldetik ikastolaraino. Hango
zebrabidean eskuin aldera pasako
litzateke, futbol zelaiko aldagela-
raino iristeko. Hiru metroko zaba-
lerabide mistoa litzateke. Bidea
bertikalean eta horizontalean
seinaleztatu eta 15 km orduko abia-
duramugaluke. Bide horiegiteko
dagoen zoladura berrituko litzate-

ke, gainera, bialdeetan segurtasun
baranda jartzea aurreikusi da.

Zugarretako bidea
Seinaleztapenaren bidez plazaren
oinezkoen eta bizikleten erabi-
lera partekatua zehaztuko litza-
teke. Plazatik 2,2 metro zabaleko
bizikletendako bi norabideko
bidegorribatek Larraneta kalea
zeharkatuko luke autobus gelto-
ki ondoko zebrabidera. Burun-
dabide kalea zeharkatu ondoren,
Lurloi eta Arkuetabide kaleak
hartuko lituzke Zugarretako er-
mitaraino iristeko.

Azken bi kale horiek ziklo-ka-
leak lirateke. Hau da, bizikletek
lehentasuna izanen lukete, nahiz
eta motordun ibilgailuekin el-
karbizi 30 km orduko abiaduran.
Ez da obrarik beharko. Zebrabi-
dearen ondoan bizikletak apar-
katzeko gune bat izanen da.

Aldapasoroko bidea
Larrenondo kalean, autokara-
banen gunearen ondotik abiatu-
kolitzateke bide hori, Sakanako
bizikleta bide sarearekin bat
egiten duen tokian. Malkorra-
mendi kalearen iparraldean
dagoen Kattubidetik pasa eta
Malkorramendi kalera aterako
da, handik asfaltatu gabeko bi-
detik Aldapasoro auzora joateko.

Kattubide bizikletendako bi
norabideko zoru berrituko bide-
gorrialitzateke. Malkorramendin
lurra trinko eta bidearen bi al-
detan segurtasun barandak leu-
deke. Aldapasorora arteko bidea
ere txukunduko litzateke.

UDALAK BIDE SARE
BAT NAHI DU HERRIAN
OINEZKOAK ETA
TXIRRINDULARIAK
SEGURU IBILTZEKO

Etxeko txikiarendako

628 542 519 | 948 460 477

Txema Ramirez de la Piscina eta Xanti Arrieta Martinez erakusketan.

"Inpotentziatik

horrelako

irudiak egunero
Ikusten ditugu™

XANTI ARRIETA ETA TXEMA RAMIREZ DE LA PISCINA SORTZAILEA ETA IDAZLEA
lortia kultur gunean dagoen 'Gernikak. Begiradak' erakusketako egileak gerra dute
hizpide ikusgai dauden sormen lanetan

A.A.L. ALTSASU

Saminetik sormenera salto egin
dute. Gerra komunikabideetan
ikusteak sortzen duen ezinegona
izan dute abiapuntu hausnarke-
ta plaza bat eskaintzeko. Gerren
jatorriaz edo haien zergatiaz
hausnartzeko gonbidapena egin
dute sormen lanen bidez.
Erakusketaren izenburua irakurri-
ta bost hitz datozkit burura: Gerni-
ka bera, arbola, gerra, bonbarda-
keta eta Picasso.

Xanti. Picassoren obra nire in-
guruan egon da beti, nahiz eta

ez erabili. Duela bost urte, ho-
rretaz pentsatzen eta probak
egiten hasi nintzen. Ukrainako
gerra sortu zen eta, bat-batean,
pentsatunuen lanahorren ingu-
rukoa izan behar zuela. Telebis-
tan irudiak ikusten nituen. Ba-

"GERRAK
ERAGINDAKO
EZINEGONETIK TIRAKA
HASI NINTZEN OBRAK
PENTSATZEN"

rruan ezinegona sortu zitzaidan.
Eta hari horretatik tiraka hasi
nintzen obrak pentsatzen, zirri-
borroak egiten eta forma ematen.
Gernika koadroko figurak hartu
eta beste testuinguru batean eta
testu batekin jarri ditut.
Ezinegon hori nola gorpuztu da?
X. Figurak islatu nituen eta ko-
laboratzaileei beraien gogoetak
idazteko eskatu nien. Obrak egi-
tean segituan ohartu nintzen
hitzak behar nituela. Beti entzun
dugu irudi batek hamaika hitzek
baino gehiago balio duela, baina

nik pentsatu nuen irudiak, hitzak
eta argazkiak jartzea. Testuin-
guru horretan nik Picassoren
figurak erabili ditut. Baina hori
beti argazki eta testu baten oi-
narriarekin erakusten da.

Zer obra mota jarri duzu?

X. Txikitatik margotzen dut.
Ondoren eskulturarekin hasi
nintzen, horretarako bidea ze-
ramika izan zen. Margoa eta
eskultura zeramika teknikak
dezente kontrolatzen ditut. Bes-
te teknika batzuk nire bidean
sartzen joan ziren: argazkia,
egurra eta burdina. Kamikaze
sartzen naiz. Bideanahikoa luzea
da, etanahiko kontrolatzen ditut.
Ezinegon bakoitzerako teknika nola
aukeratu zenuen?

X. Obra ikusten dut eta zirribo-
rroetan irudiak lantzen hasten
naiz. Ez dakit obrek hitz egiten
duten, baina nik entzuten ditut.
Barneko sen horrek eramaten zai-
tu adierazpide bat edo bestea au-
keratzera?

X. Inpotentzia hori ateratzea
beharra izan da. Ez dakit atera
dudan ala ez. Inpotentziatik ho-
rrelako irudiak egunero ikusten
ditugu.

Sortutakoak testuz lagunduta egon
behar zuten.

X.Ideia osoonaizan da. Eta hori
egiteko izan dudan laguna pri-
merakoa da. Zein kolaboratzaile
pentsatu eta haiek baiezkoa ema-
tea zorte ona izan da.

Testu idazleak nola aukeratu zeni-
tuen?

Txema. Hasierako planteamen-
dua zen: guk ezin dugu gerrek
sortzen diguten ezinegon edo
inpotentzia horretan geratu. Ezin
gara nolabait geldirik geratu.
Irizpide batzuk garbi zeuden:
euskal kulturaren baitan esan-
guratsuak diren pertsonak eta,
ahal dela, genero, lurraldetasun
eta beste ikuspuntuak kontuan
hartzea. Horren ondorioz etorri
dira: Nerea Ibarzabal, Amets
Arzallus, Onintza Enbeita, Kir-
men Uribe, Castillo Suarez, Enaut
Elorrieta, Maite Aristegi, Patxi
Ibarzabal, Martxelo Otamendi
etanineu. Xantik gogoeta labur
bat eskatu zuen. Bakoitzari iru-
di bat eman zitzaigun, eta irudi
horren inguruan gogoeta egin

"EZINEGON HORRI
ATERABIDE POSITIBOA
EMAN BEHAR DIOGU,
BESTELA GUREAK
EGIN DU"

genuen. Xantik testu horiek guz-
tiak txertatu ditu obraren baitan.
Zer iritzi emaitzaz?

Tx. Ezin hobea da. Eta pasa
garen toki guztietatik jaso dugun
inpresio hori da. Batzuk igual
harritu egin dira, kezkatu ere
bai. Izan ere, hau ez da erakus-
keta eroso bat. Gogoetarako
bide ematen duen erakusketa
bat da. Eta gogoetarako pizgai-
lua ezinegona da. Egoera naha-
si honetan, ezinbestean, gure
ezinegon horri aterabide posi-
tiboa eman behar diogu, beste-
la gureak egin du.

Gerrari buruzko erakusketa bat
Europa militartzeko bidean dagoe-
nean.

Tx. Horida. Gainera zein modu
akritikoan onartzen ari garen
defentsa, defentsa eta defentsa
behar dugula. Torlojuak egitea
eta granadak egitea ez da gau-
za bera inondik ere. Orbeak
armak egiten zituen eta gaur
egun bizikletak egiten ditu.
Baina orain badirudi alderan-
tzizko bidea egin nahi dutela
batzuek. Eta hori ezin dugu
onartu. Gogoeta zintzoa eta
sendoa egin behar dela gai ho-
rren inguruan.

Testuak obrari eta obrak testuari
zer ekarpen egiten diote?

Tx. Oso ongi uztartzen dira.
Mundu guztiak esaten du irudiak
eta testuak ederki batzen direla.
Sinbiosiarekin pozik?

X. Oso konforme. Tailerrean
hasten zarenean ez duzu obra
oro har ikusten. Erakusketan
konturatu naiz asmatu dugula.
Erakusketarekin batera egitaraua
prestatu duzue. Zergatik?

Tx. Gasteizen bezala, ekitaldi
sorta bat ere beharrezko ikusten
genuen. Altsasun hiru hitzaldi
daude, memoriaren eta desinfor-
mazioaren inguruan.
Sakandarrak zergatik pasatu behar-
ko lukete lortia kultur gunetik?
Tx. Komeni da bista apur bat
zabaltzea. Horregatik Gernikak,
pluralean. Guretako Gernika
izugarrizko garrantzia duen he-
rria da. Gernikaz aparte, Histo-
rian badira askoz ere bonbarda-
keta gordinagoa jasan duten
herriak. Horien erreferentzia
ere badago (liburuxka batean
zerrendatuta daude). Horregatik,
inportantea da gogoeta egitea,
ez bakarrik Gernikakoaz, baizik
eta beste hainbat herritan izan-
dako sarraskiez. Gazakoa guga-
naino iristen den garai hau oso
testuinguru aproposa da horre-
taz hitz egiteko.

AGENDA

EMAGUZUE ZUEN EKITALDIEN BERRI
ASTEARTEKO 13:00AK BAINO LEHEN.
Tel.: 948 56 42 75/ 661 523 245/
kultura@guaixe.eus

OSTIRALA 4

| EUSKARAZ |

ETXARRI ARANATZ Irakurketa
dramatizatua.

Bidaia ezerezera irakurketa
dramatizatua Ventura Ruiz, Patxi
Larrea, Asier Andueza eta Ana
Maestrojaunen dramaturgiarekin eta
Izaskun Lasarte eta Angel Garcia
Moneo antzezleekin, eta Ana
Maestrojuanek zuzenduta. Literarte Ill.
Jaialdiaren barruan.

18:00etan, liburutegian.

| EUSKARAZ |

LAKUNTZA lIpuin kontakizuna.
Ni neu galtzeta eta Xaxardiipuinen
kontaketa Joana Ziganda eta Iker
Uriberen eskutik. 3 urte baino
gehiagoko haurrendako.
18:30ean, liburutegian.

ALTSASU Gazte agenda.
Aholkularitza emozionala Kaeruren
eskutik.

18:00etan, Intxostiapunta gazte
gunean.

| EUSKARAZ |

ARBIZU Liburu aurkezpena.
Luis Lizarraga kapitaina 1473-1521.
Nafarroako askatasunaren indarra
Sakanan Juan Luis Larraza
Lakuntzaren bigarren eleberriaren

BAZKIDE ZOZKETA
Martxoko saridunak

Larrafieta elkartea
(Etxarri Aranatz)

Guillermo Goikoetxea Zelaia
(Urdiain)
Aitziber EErﬂStEEi Cartagena
(Lakuntza)

Francis Arakama Zubeltzu
(Urdiain)

G

"
guaixe

fundazioa

OSTIRALA 4

LAKUNTZA Izena ematea.
Euskaraldian izena emateko
aukera. Aiaupenanik antolatuta.
18:30eatik 20:00etara,
plazan.

aurkezpena: Luis Lizarraga
kapitainaren bizitzan eta istorioan
oinarritzen da lana; gertaera
historikoetan oinarritutako fikzioa da.
18:30ean, elkartean.

ALTSASU Liburu aurkezpena.
Diario de una estética con espiritu de
superacion Gixane Santano Cerdanen
liburuaren aurkezpena: norberaren
esentziarekin konektatzeko gida bat
da, edertasuna barrutik sortzen eta
emaitzak kanpoan lortuz. Altsasuko
Liburutegiak Liburuaren Egunaren
harira antolatuta.

18:30ean, lortia kultur gunean.

LARUNBATA 5

ALTSASU Txirrindularitza
irteera.

Barranka Txirrindularitza Talde
mistoaren irteera; Langarikara 56
kilometroko ibilbidea.

08:30ean, Zumalakarregi plazan.

ALTSASU Gimnasia erritmikoa.
Banakako Nafarroako Gimnasia
Erritmikoko Txapelketaren bigarren
fasea.

09:00etatik aurrera, Zelandi
kiroldegian.

LAKUNTZA Jardunaldia.

Landa eskolaren VIII. jardunaldia,
Lakuntzako Herri Eskolak

antolatuta.

9:45etik 14:00etara, Kultur etxean.

BAKAIKU Yoga eta masajea.
Autozaintza: yoga eta masajea saioa,
Sakanako Mankomunitatearen

UTZITAKOA

ALTSASU Gernikak. Begiradak Xanti Arrieta artista bergararraren
erakusketa polifonikoa. Picassoren obratik abiatuta, gerren
zentzugabekeriaz egindako gogoeta kolektiboa.

Apirilaren 27ra arte. Astelehenetik ostiralera 17:30etik 19:45era,
larunbatetan 19:00etatik 20:00etara eta igandetan 17:30ean 20:00etan.
lortia kultur guneko erakusketa aretoan.

UTZITAKOA

IRURTZUN Inmatricular Javier Etayo Larrainzar 'Tasio' marrazkilari
eta umoregile grafikoaren erakusketa.

Apirilaren 4ra arte. Liburutegian.

Emakumeendako Kirol Topaketen
barruan.

10:30ean 13:00etan,

eskolan.

LAKUNTZA Biltoki eguna.

Biltoki eguna, Biltokiko gazteek

antolatuta.

12:00-14:00 Poteo, kalba jokoa eta
auzatea.

14:00 Bazkaria (12 euro).

18:00 Karro poteoa.

22:30 Kontzertuak, Biltokin:
Against You, Irati 58 eta
Muga Zero lakuntzarrak.

ETXARRI ARANATZ Azoka.

Lehen Elkartasun Azoka: salmenta
postuak, jolas kooperatiboa, herriko
ikastetxeek prestatutako tailerrak eta
janaria. Jasotakoa Palestinako herriari
bideratuko diote. Herriko hainbat
eragilek antolatuta.

17:00etatik 20:00etaran, plazan.

Akabarro industrickden 13 lnurtzun

#Erviti s

948 500 813

info@aluminieservifi.es

= .

LEIHOAK, ATEAK, BALKOI ETA TERRA iEH [TXITURAK

Kalitatea, harrera ona

efa prezio ezin hobea

g |rartTunen

ALTSASU Antzerkia.

WAR BABY Yllana konpainiaren
antzezlanaren emanaldia:
Armadaren zentro batean soldadu
talde despistatu baten
entrenamendua jasotzen da,
herrialdeko buruzagi berriak
sortutako gerra zentzugabe batean
borrokatzeko. Pertsonaia
dibertigarriak eta gerraren inguruko
egoera zentzugabeak dira oinarri.
Sarrerak: 12 euro (gutxi gelditzen
dira).

19:30ean, lortia kultur

gunean.

OLATZAGUTIA Tekno gaua.
Tekno gaua: Euskal Preso Politikoei
elkartasuna adierazteagatik jarritako
isunarekin elkartasun eguna;
lvangroove, Zigix kale tekkno eta
Aroniko DJ-ekin. Sarrerak: 4 euro.
22:00etan, Maisuenea
gaztetxean.

IGANDEA 6

ALTSASU Txirrindularitza
irteera.

Barranka Txirrindularitza BTT
taldearen irteera: Arnoko labirintora
54 kilometroko ibilbidea.

08.30ean, Zumalakarregi plazatik.

ALTSASU Txirrindularitza.
Kadeteen mailako XXXVII. Altsasu
Trofeoa. Burunda Txirrindularitza
Taldeak antolatuta. 51 kilometro.
11:00etan, Foru plazatik.

ALTSASU Azoka.

Bigarren eskuko Elkartasun Azoka:
musika, jolasak, txapak egiteko
tailerra, jakiak, Elkarri Laguntza
Elkartearen txokoa, erosteko mahaiak.
11:00etatik 13:30era, lortia
zabalgunean (eguraldi txarrarekin
Burunda frontoian).

APIRILAK 7-11

i rratl aIET.JFM

10:30 Hizketan

irratiekin

Hizketan

erakusketa

10:00 Agurra, eguraldia, edukiak
aurkeztu eta eguneko kanta

10:15 Prentsaren azalak

10:20 Albisteak eta kirolak

11:05 Solasaldia Karrape eta Aralar

14:00 Errepikapena

Apirilak 7 Elkartasun azoka Altsasun
eta 'Ombuaren itzala'

Apirilak B 'Gernikak. Begiradak'

Apirilak 9 Bertso saioa (Berfsoa.eus)
Apirilak 10 LH Robotikako ikasleak
Apirilak 11 Agenda berezia

ETXARRI ARANATZ Bertso saioa.
Bertso saioa: Amets Arzallus Antia,
Eneritz Artetxe Eizagirre, Ekain Alegre
Gil, Unai lturriaga Zugaza-Artaza eta
Nerea Ibarzabal Salegi bertsolariekin,
eta Saats Karasatorre Martinez gai
jartzailearekin. Sarrerak: 6 euro.
17:00etan, kultur etxean.

OLATZAGUTIA Pailazoak.
Ostirala iritsi da! Porrrotx eta
Marimototx pailazoen ikuskizuna:
Eskolan egun berezia da Txapas
irakaslearen azken laneguna baita.
Harekin bizitutako eta ikasitako
guztiak ospatuko dituzte.

Sarrerak: 5 euro.

17:00etan, Erburua kiroldegian.

IRURTZUN Solasaldia.

Elizaren inmatrikulazioei buruzko
Nafarroako Ondarearen Defentsaren
Plataformaren hitzaldia.

18:00etan, kultur etxean.

ALTSASU Gazte agenda.

0DS 10 Jolasa: Desberdintasunetan
berreztea.

18:00etan, Intxostiapunta gazte
gunean.

IRURTZUN Antzerkia.
Inmatriculaciones. Oh my God! Amico
antzerki konpainiaren elizaren
inmatrikulazioei buruzko
antzezlanaren emanaldia.

19:00etan, kultur etxean.

ASTELEHENA 7

ALTSASU Elkarretaratzea.
Sakanako Pentsiodunen
Mugimenduaren Pentsio duinen
aldeko kontzentrazioa.

12:00etan, Zumalakarregi plazan.

ASTEARTEA 8

LAKUNTZA Kontzertua.

San Saastin musika eskolako piano
ikasleen audizioak.

17:15ean, kultur etxean.

ALTSASU Hitzaldia.

Gerra Zibileko deshobiratzeek
Kontatzen dutena: lekukotzak,
gorpuak eta objektuak hitzaldia,
Aitzpea Leizaola antropologoa eta
EHUKo irakaslearen eskutik, Gernikak.
Begiradak erakusketaren harira.
18:00etatik, lortia kultur gunean.

| EUSKARAZ |
LAKUNTZA Filmaren emanaldia.

ZINEMA

I0RTIA KULTUR GUNEKO
ARETO NAGUSIAN
| EUSKARAZ |
Kaixo Frida
Igandea 6 17:00
Nosotros
Igandea 6 19:30
Astelehena 7 19:00
Tierra de nadie
Osteguna 10 19:00

IORTIA KULTUR GUNEKO
ARETO TXIKIAN
Una ballena

lgandea 6 17:00
lgandea 6 19:30

Todos lo sabian
Osteguna 10 19:00

Lego pelikularen emanaldia,
euskaraz, 5 urtetik aurrerako
haurrendako.

18:30ean, liburutegian.

| EUSKARAZ |

ETXARRI ARANATZ Tailerra.
Zientzia eta teknologia tailerrak:
Zentzumenei buruzko tailerra.
18:30ean, liburutegian.

OSTIRALA 11

BAKAIKU Udaberriko festak.

15:00 Gazte bazkaria.

19:00 Festen hasierako etxajua.

20:00 Tortilla patata txapelketa.
Auzatea trikitilariek
giroturik.

20:25 Kapitainen aukeraketa.

23:00 Elektrokela elektrotxaranga.

| EUSKARAZ |

LAKUNTZA Tailerra.

Irakurkide Txakurrekin irakurketa
sustatzeko tailerraren saioa. Plaza
mugatuak (izena eman liburutegian).

17:00etan, liburutegian.

ALTSASU Gazte agenda.

Biok bat izan gaitezen bat! Arrazismoa
landuko den hitzaldia Cheick
Mbackerekin.

18:00etatik 19:30era, lortia kutlur
gunean.

| EUSKARAZ |

IRURTZUN Bertso saioa.
Oinak buruan eskolarteko bertso
txapelketaren finala; Bertsozale
Elkarteak eta Ikastolen Elkarteak
elkarrekin antolatuta, gaztetxoei
jendaurrean bat-batean jarduteko
aukera.

18:30ean, Pikuxar elkartean.

| EUSKARAZ |

IRURTZUN Filmaren aurkezpena.
Ombuaren itzala Pedro Mari Otafio
bertsolariaren bizitzaren inguruko
Patxi Bisquertek egindako filmaren
aurkezpena.

19:00etan, kultur etxean.

| EUSKARAZ |

ETXARRI ARANATZ Bakarrizketa.
Joxe Aldasoro bakarrizketalari
etxarriarraren Batrakomiomakia
bakarrizketa saioaren emanaldia,
Irrizikloa programaren barruan.
Sarrerak: 6 euro.

19:00etan, kultur etxean.

OLATZAGUTIA Irakurle taldea.
Olatzagutiko irakurle taldea: lan
McEwan idazlearen La ley del menor
liburua.

19:00etan, liburutegian.

ITURMENDI Film dokumentala.
Exopia Mugarik ez errefuxiatuen
inguruko film dokumentalaren
emanaldia. Aitzkozar elkarteak
antolatuta.

19:30ean, udaletxearen
ganbaran.

EGURALDIA ASTEBURUAN

Ostirala, 4

Larunbata, 5

Igandea, 6

Astelehena, 7

 Behar baino iehenago

g T T
LMattlnen kuadrille

ESKELA

Martin Ezkurdia Barasoain

31/03/2025

Pottoka, zaldi zein behor,
Lanerako unean beti hor
Zure lekukoa hartuko duenik badago,

Egindakoaz egon zaitez harro

Saioan familiye

Izaskun
Serna
Delgado

‘Amama’
28/03/2025

Araiia-Petriati familiye

Atsasu-Etxarri-Aranatz

IRAGARKI SAILKATUAK

[HIGIEZINAK |
SALGAI

Olaztin etxe adosatua
salgai: 70m?, sukaldea,
komuna, egongela eta hiru
logela ditu. Informazio
gehiago nahi baduzu, dei-
1u 683 346 308 telefonora.

Altsasun erlojua galdu
da: Uhal urdina duen er-
loju bat galdu dut. Aurki-
tzen baduzu, mesedez,
deitu 634 437 155

Mendi Campusa Uharte
Arakilen: Apirilaren 22tik
25era, 8 — 16 urte bitar-
tekoentzat. Informazioa
eta izen emateak kiro-
lak@sakana-mank.eus
helbidera idatziz.

Altsasun Elkar zaintzen
duten emakumeak egi-
tasmoan izen ematea

zabalik: Egitasmo honen
barruan jarduera fisikoak
eta jarduera emozionalak
eginen dira zaurgarritasun
egoeran dauden Altsasuko
emakumezkoen ongizatea
hobetzeko. Informazio
gehiago eta izen emateak
948 468 343 telefonoan
edo miraola@altsasu.net
emailera idatziz.

Sakanako bertso esko-
lak: LH4tik DBH4ko gazteei
zuzenduta Altsasu, Irurtzun
eta Lakuntzan. Informazioa
eta izen emateak www.
bertsozale.eus/nafarroa,
nafarroa.transmisioa@
bertsozale.eus edota 948
143 747 telefonoan.

Minaberri itzulpen-be-
karen Il. Edizioa: ltzultzai-
le hasiberriei begira sortua
da itzulpen-beka, eta be-
karen hartzailea mentore-
1za baten bidez trebatuko

da itzulpengintzan. Men-
toretza CEDRO erakundea-
ren laguntzaz egingo da.
Informazio gehiago EIZIE-
ren webgunean.

Autobusa Sakanatik
Baionara: Justizia eus-
kararentzat lelopean
manifestazioa egingo da
apirilaren 6an Baionan,
autobusez joan nahi ba-
duzu izena eman dezake-
zu zure herriko ohiko to-
kietan 15 euroren truke
joateko. Euskal Herrian
Euskaraz-ek antolatuta.

Sakanako mintzakide
taldeak: Ziordin ostiraletan
17:00etan liburutegian,
Olaztin astelehenetan
18:30ean Ogiberrin, Altsa-
sun astelehenetan
16:00etan Gautxorin, oste-
gunetan 20:00etan Lezean
(Attsuko eskua) eta ostirale-
tan 9:00etan Kaixon eta
10:00etan Zubeztia elkar-
tean, Etxarri Aranatzen os-
tiraletan 18:30ean Xapate-

ron, Arbizun asteartetan
16:00etan Aralar tabernan,
Lakuntzan asteazkenetan
18:15ean jubilatuen elkar-
tean eta Irurtzunen astear-
tetan 18:00etan Iratxon eta
ostiraletan 9:45ean edota
19:00etan Pikuxarren.

JALGI HADI! dokumen-
talerako crowdfunding
kanpaina abiatu dugu

AEK-Korrikak eta Miro-
kutana ekoiztetxeak:
Euskara maite duen edo-
norentzat ari dira doku-
mentala egiten. Euskara
bizirik ikusi nahi baduzu,
egin Klik https.//eu.goteo.
org/project/jalgi-hadi-do-
kumentala eta lagundu
crowdfunding bitartez!
Poltsiko guztietarako

moduko diru-ekarpenak
egin daitezke, 20 eurotik
hasita. Martxoaren 17tik
apirilaren 25era bitartean
eman dezakezu laguntza.
Zure laguntzaz, hau po-
sible izango da!

iragarki@guaixe.eus

www.iragarkilaburrak.eus

IRAGARKIA JARTZEKO:

948 564 275
IRAGARKI@GUAIXE.EUS
WWW.GUAIXE.EUS/IRAGARKIAK

o Astearteko 13:00ak arte jasotako
iragarkiak bakarrik iragarriko ditugu

® GUAIXEK ez du argitaratzen diren
iragarkien ondorioz sor daitezkeen
gorabeheren erantzukizunik.

ORDAINTZEKO ATALAK:

o Etxebizitza Saldu/Errentan.

| okalak Saldu/Errentan

e |rakaskuntza ("partikularrak”) eman.
© Salmentak, erosketak eta trukeak.

o [ragarkiak Guaixe paperean eta
guaixe.eus-en argitaratuko dira.

® [ragarki laburrak: 3 euro aste
bakoitzeko (BEZ barne).

e Epea: aste bereko astearteko
13:00ra arte

ESKELAK JARTZEKO: 948 56 42 75

edo eskelak@guaixe.eus

» Eskelentarifak: 55,90€/106,5€/143,70€
prezio hauek BEZa barne dute.

» Bazkideek % 10eko deskontua dute.

» Eskelak jasotzeko azken eguna: Asteazkena goizeko
12:00ak baino lehen.

-r

GUAIXEN JAIOTZA, EZKONTZA EDO HERIOTZA
ARGITARATZEA NAHI BADUZU:

JAIOTZEN, EZKONTZEN ETA HERIOTZEN BERRI EMATEKO
DEITU 948 564 275, IDATZI ADMIN@GUAIXE.EUS-ERA EDOTA
WHATSAPP BIDEZ 618 882 675 ZENBAKIRA IDATZ IEZAGUZU

ASTEARTEKO 13:00AK BAINO LEHEN.

IRACHE

tanatorioak

Tanatoroak: Alisasu — lrurfzun - Lekunberr -

Betelu — Leitza

“Betidanik”

(v 94819 70 70

(w @ Grupolrache

{f Grupolrache

(& www.lanatoriosirache.es

EMAKUME PREFERENTEA

22. JARDUNALDIKO EMAITZA

Altsasu - Burlades 2-1
SAILKAPENA

EMAKUMEEN PREFERENTEA . 1. FASEA
1 Altsasu 54
2 Gazte Berriak 45

HURRENGOA
KOPA

Kopa apirilaren 13an hasiko da

Altsasuk liga irabazi du
Emakumeen preferenteko liga bukatu da.
Altsasu da txapelduna, partidarik galdu gabe.

GIZON ERREGIONALA

26. JARDUNALDIKO EMAITZAK

Altsasu - San Jorge 21
Etxarri Aranatz - Mendillorri 5-2
Lagun Artea - Aurrera 2-2

SAILKAPENA
ERREGIONAL MAILAKO 4. MULTZ0A

1 Altsasu 74
3 Etxarri Aranatz 58
7 Lagun Artea 43

HURRENGO JARDUNALDIA
APIRILAK 5, LARUNBATA

16:00 Berriozar - Altsasu (Berriozan)
16:00 Aurrera - Etxarri A. (Leitza)
16:30 Beti Onak B - Lagun A. (Atarrabia)

Altsasuk galdu gabe jarraitzen du
Altsasuk, liderrak, San Jorge irabazita,
mesede handia egin zion Etxarriri, orain
sailkapenean Etxarri San Jorge bigarrenetik
puntu batera jarri delako. Berriozarren
kontra bide onean jarraitu nahi du liderrak.

Etxarrik bigarren postua puntu batera
Etxarri bigarren postuko borrokan dago
sartuta eta Aurreraren kontra
garaipenagatik borrokatzea du buruan.

Lagun Arteak Beti Onak B aurkari
Lagun Arteak goi postuetan sartzeko
borrokan segitzeko Beti Onak-en kontrako
partidatik hiru puntu ekarri beharko lituzke.

ARETO FUTBOLA
Xotak Orvina A
liderra du aurkari

Hirugarren mailan, Aralar Mendik Kirol Sport
liderrarekin galdu zuen. Talde uhartearra
hamargarren da, eta larunbatean Ribera de
Navarra du aurkari Tuteran, 16:00etan.
Lehen maila autonomikoan Altsasuk eta
Arbizuk lidergoa dute jokoan larunbatean
Zelandin (ikus alboko artikulua).
Emakumeen lehen senior mailako igoera
fasean Xotak Orvina A liderraren kontra
jokatuko du igandean, 12:00etan, Ezkaba
kiroldegian.

Altsasu, Arbizu Kirol Taldea eta Aralar Mendi taldeak, Sakanako I. Areto Futboleko Kopan. utzitakoA

Arbizu edo Altsasu, liderra
Zelandik erabakiko du

Lehen maila autonomikoko derbia hartuko du Zelandik larunbatean.
Arbizu da liderra eta Altsasu bigarrena, bi puntuko aldearekin. Lidergoa dago jokoan,
pike 0s0 sanoarekin. "Garrantzitsuena da liga Sakanan geratuko dela" dio Altsasuk

Maider Betelu Ganboa ALTSASU

Areto futboleko lehen maila au-
tonomikoan 24. jardunaldia jo-
katuko da asteburuan. Jardunal-
di berezia da, larunbatean Ze-
landik Altsasuren eta Arbizu
Kirol Taldearen arteko derbia
hartuko duelako. Bi taldeak sail-
kapenenaren gorenean daude:
Arbizu liderra (55 puntu), eta
Altsasu bigarrena (53 puntu).
Beraz, ligakolidergoa dagojokoan
Altsasun, derbia are bereziago
egingo duena. Liga despeditzeko
hiru jardunaldi falta dira, eta
horietakobatean atsedena hartzea
dagokio Arbizuri. Hortaz, pu-
ri-purian dago guztia. "Altsasuk
derbia irabaziko balu, lider ja-
rriko litzateke eta gainontzeko

bijardunaldietan berdinketa bat
lortzearekin, liga irabaziko ge-
nuke. Beraz, asko dago jokoan"
azaldu du Altsasu Kirol Elkar-
teko Goyo Rodriguez Marquez
jokalariak.

Hasteko, emakumezkoen lehia

Altsasuk eta Arbizuk harreman
oso ona dute. Elkarri laguntzen
diote, eta elkarrekin eta Uharte
Arakilgo Aralar Mendirekin
batera antolatu zuten I. Sakana-
ko Areto Futbol Txapelketa,
irailaren 7an jokatu eta Altsasu
Futsal taldeak irabazi zuena.
Horregatik, zerbait berezia an-
tolatzea pentsatu zuten, nolabai-
teko areto futbol festa txikia.
"Arbizuko Endika Mendinueta-

rekin hitz egin, eta derbia egun
berezia izatea adostu genuen.
Horrela, lehenik eta behin ema-
kumezkoen kadete mailako Al-
tsasu eta Arbizu taldeen arteko
partida antolatu dugu, 16:30ean
hasiko dena. Emakumezkoen
areto futbola sustatu nahi dugu,
gure taldeei ikusgarritasuna
eman" azaldu du Goyok. Ondoren,
18:30ean, lehen maila autonomi-
koko Altsasuren eta Arbizuren
arteko derbia hasiko da.
Arbizuk denboraldi ikaragarria
darama, eta liderra da aspalditik.
Altsasu ikusgarri ari da baita
ere, bi puntura baitago. "Ongi
entrenatzen ari gara, eta ilusio-
natuta gaude". Miguel Barrero
da Altsasuko entrenatzailea,

garai batean Koxka taberna tal-
deko entrenatzailea izan zena,
2014an Koxkak IV. Areto Futbo-
leko Kluben Arteko Estatuko
Txapelketa irabazi zuenean edo
2015ean Koxka XIX. Europako
kluben arteko UEFS Cup txapel-
ketako txapeldunordea izan ze-
nean, Errusiako Podvodnik tal-
dearekin 6-3 galdu eta gero.

Bi taldeek lehia eta pike oso
sanoa dute. "Jakina, guk irabaz-
teanahidugu, baina galduz gero
Arbizuk liga irabazteagatik poz-
tuko ginateke. Liga Sakanan
geratuko da, eta hori da garran-
tzitsuena" nabarmendu du Goyo
Rodriguezek. "Derbiko 50 minu-
tuetan dena emango dugu eta
arerioak izango gara, baina hor-
tik kanpo elkarren artean lagun-
tzen garen taldeak gara, anaitu-
tako klubak. Beraz, onenak
irabaz dezala, baina, bereziki,
zaletuek irabaz dezatela". Zaletuei
Zelandira hurbiltzeko deia egin
diete, areto futbol arratsalde po-
lita pasatzera.

Giro ederra espero da

Altsasuk taberna txikia jarriko
du Zelandin, bildutakoek zerbait
hartzeko aukera izan dezaten.
"Azkeneko partidetan jende asko
etorridaZelandira gu animatze-
ra. Berriz ere areto futbolarekin
ilusionatu dajendea, eta horida
nahiduguna. Garai batean joka-
tzen zen tabernen arteko torneo-
tik ez genuen Altsasun areto
futbolaz gozatzen, eta horri buel-
ta eman diogu".

Derbian zer gerta, Arbizuk eta
Altsasuk lehen liga autonomotik
hirugarren mailara igotzea lor-
tudute. "Jendea animatu da, eta
datorren urtean hirugarren mai-
lakoa, autonomikoa eta emaku-
mezKkoena aterako ditugu. Jendea
areto futbolarekin berriro ilu-
sionatu izana sekulakoa da".

Maite Bereganak Etxauriko
Krosa irabazi du, bigarrenez

IR Korrikalari uhartearra erraz gailendu zen. la
3 minutu atera zizkion Aurkene Aroca bigarrenari

M.B.G. SAKANA

Igandean 44. Etxauriko Krosa
jokatu zen, Etxauritik abiatuta
portuaigo eta Etxauriko Gainan
edo begiratokian despeditzen
den 7 km eta 433 m desnibeleko
proba labur baino esplosiboa.

Korrikalariek %6,6 graduko al-
dapa konstanteari egin behar
diote aurre, eta proba gogorra
da, Nafarroako lasterketen egu-
tegian beteranoa eta preziatua.

Victor Bernedo iruindarra
(27:49) eta Maite Beregaia uhar-

te arakildarra (35:44) izan ziren
167 korrikalariren artean txa-
peldun handiak. Ivan Sobredo
'Triki' altsasuarrak lan ederra
egin zuen baita ere. Topl0ean
sailkatu zen, zortzigarren (29:47).
Jose Antonio Salgado beterano
altsasuarra 114. sailkatu zen
(43:47) etaInigo Orella 120. (45:40).

Bereganak bigarrenez irabazi
du Etxaurin. Normalean mendi
lasterketetetan aritzen da, baina
Etxaurin aritzea oso gustuko du.
"Dena" eman zuela eta "neka
barratuta" iritsizela aitortu zuen.

Beregana, ezkerrean. PATXI CASCANTE

Ander Gurmindo eta Asier Cruz hamazazpigarren sailkatu ziren, bosgarren kategorian zazpigarren.

Motorzaleen

gozamena Olaztin

FVIRYREMETA Vi, Olaztiko Rallysprintak denetatik izan zuen: hasieran euria, gero
haizea eta hotza. Asier Jaunsarasek eta Borja Erbitik irabazitako proban Javier
Goikoetxea eta Aritz Elgarresta izan ziren lehen sakandarrak

Maider Betelu Ganboa OLAZTI
Euria, haize fina eta hotza. Ez
zen giro larunbatean Olaztin,
baina hala ere automobilismo
zale ugari bildu ziren Sakana
Motorsportek antolatutako VI.
Olaztiko Rallysprinta gertutik
jarraitzera. 50 talde zeuden ize-
na emanda, baina horietatik 40k
hartu zuten irteera eta 32k lor-
tu zuten lasterketa osatzea.
Olaztiko hirigunetik hasi, kale
eta bidexkak zeharkatu eta Al-
tamira igo eta jaitsita 5,95 km
zituen zirkuituak, eta taldeek
lau aldiz osatu behar zuten ibil-
bidea. Lehendabiziko pasa eu-
ripean jokatu zen, gero ateri
zegoen baina haize finarekin,
eta azkeneko biak lurra lehorra
zegoela jokatu ziren. Beraz, egoe-
ra guztiei aurre egin behar izan
zieten pilotu eta kopilotuek.
Txapeldunak Malerreka Mo-
torsporteko Asier Jaunsaras eta

Borja Erbiti (Peugeot 205 Rallye)
izan ziren, lau eremuak 16:03.356
minututan osatuta. 3 segundo
atera zizKkieten euren kide Gabriel
Jimenez eta Ana Arrarasi (Re-
nault Clio Sport, 16:07.067).
Sakandar onenak Sakana
Motorsporteko Javier Goikoe-
txea pilotu olaztiarra eta Aritz
Elgarresta izan ziren, egune-
rako propio alokatu zuten Ford
Fiesta Rally 4 autoarekin
(16:42.326). Sailkapen orokorrean
edo scratch-ean seigarren izan
ziren, Formula Libre katego-
riakoak ez baitira kontatzen
sailkapena egiterakoan, baina

SAKANA
MOTORSPORT POZIK
DAGO PROBAK
IZANDAKO
JARRAIPENAREKIN

Formula Librekoak kontuan
hartuz gero, hamargarrenak.
Euren mailan, bosgarren ka-
tegorian, bosgarrenak. Konten-
tu zeuden, nahiz eta azken
eremuan kapota zabaldu eta
horrek denbora zer edo zer
jaitsi. "Oso gustura ibili gara.
Sakanako Saria lortu dugu, eta
pozik" azaldu zuten helmugan.

Sakana Motorsport eskuderia-
ko Alberto Villar eta Eneko Una-
nua (BMW E36) Formula Librean
aritu ziren eta 21. denborarik
onena egin zuten (17:26.263), euren
kategorian bederatzigarrenak.
Euren eskuderiako kide Ander
Gurmindo eta Asier Cruz (Renault
Clio Sport) hamazazpigarren sail-
katu ziren, bosgarren kategorian
zazpigarrenak, eta, tamalez, Asier
Juanezek eta Josu Olmosek (Re-
nault Clio Sport) ezin izan zuten
proba bukatu, bigarren pasan
matxura izan eta gero.

Alberto Villar eta Eneko Unanua Formula Librean lehiatu ziren, BMW E36-arekin.

Asistentzia gunea Olaztiko plazan egon zen. Sekulako giroa egon zen bertan.

Sentipenez
jositako txapela

Joseba Ezkurdiak eta Befiat Rezustak Binakako txapelketa jantzi eta ordu
batzuetara zendu zen Martin Ezkurdia, Josebaren aita. Emozio handiko egunak bizi
izan ditu Buruz Burukoaren atean dagoen aurrelari arbizuarrak

Maider Betelu Ganboa ARBIZU
"Azkeneko urte eta erdia nireta-
ko ez da erraza izan. Denetatik
entzun behar izan dut, eta horri
buelta emateak sekulako meritua
du niretako. Banuen burua pix-
ka bat atera eta berriz ere goi
horretan egoteko gogoa. Beraz,
txapelalortzea, eta gainera, Bena-
tekin, sekulakoa litzateke. Latza"
azaldu zuen Ezkurdiak Binaka-
ko finala jokatu aurreko elka-
rrizketan. Eta latza izan zen.
Goraino beteta zegoen Nafarroa
Arenan Inaki Artolari eta Jon
Mariezkurrenari 22-20 irabazte-
rakoan, emozioak jota "hautsi"
egin zen aurrelari arbizuarra.
"Urte oso txarradaramagu etxean.
Finalaren tentsioa bukatuta,
guztia etorri zait burura eta hau-
tsi egin naiz" aitortu zuen. "In-
guruko guztiei, ezkutuan lagun-
tzen dutenei", baina bereziki
"aitari eta amari" eskaini zien
txapela, guztizhunkituta, "beraiek
direlako benetako txapeldunak".

Emozioak borborka

Arbizuko omenaldira abiatu
baino lehen Joseba Ezkurdiak
geldialdia egin zuen ospitalean,
bertan ingresatuta zegoen aitari,
Martin Ezkurdiari, txapela es-
kaintzeko. Ondoren, Rezustare-
kin batera ospatu zuten garaipe-
na, Arbizun. Plaza beteta zegoe-
laegin zieten ongietorria, suziri,
bonbo, tronpeta eta guzti. Lore
sorta eta aurreskuaren ondoren,
Jone Igartuaren bertso ederra
jasozuten opari."... eta orain jaso
lanaren fruitu burura txapel kut-
tuna / baina bakarrik ezin da
eta alboan behar laguna / zaleon
berotasuna, etxekoen maitasuna
/ goza ezazue garaipena eta ez
ahaztu garrantzitsuena / aurre-
ko hori daukana dela benetako
txapelduna". Segidan, Olatzea
Hotelean bildu ziren Ezkurdiaren

eta Rezustaren senitartekoak eta
lagunak, txapela elkarrekin os-
patzera.

Tamalez, hurrengo egunean
Martin Ezkurdiaren osasunak
okerrera egin zuen, eta semeak
binakako hirugarren txapela
lortu eta 24 ordu baino gutxia-
gora zendu zen, gaixotasun larri
eta luze baten ondorioz. Asteaz-
kenean izan zen haren aldeko
hileta jendetsua.

Egun gutxitan puntako emo-
zioak bizi izan ditu Ezkurdiak.
Gorenetik, txapela irabaztetik,
beheraino egin du, aita despedi-
tzeko tenoreraino. Joan baino
lehen aitari txapela eskaini ahal
izan zion, barrenean iltzatuta
zuen helburua. Agur bereziago-
rik zaila izango da aurkitzen.

Sufritutako txapela
Ezkurdia-Rezustaren eta Arto-
la-Mariezkurrenaren finala go-
gorra, borrokatua eta luzea
izango zela aurreikusten zen, eta
ez zen sorpresarik egon. Dirua
ere parez pare atera zen. Har-
mailak goraino beteta, sekulako
giroa zegoen Nafarroa Arenan.
Lau pilotarien aldeko pankartak
zeuden, eta bi kolore adierazga-
rri: urdina, Artolaren eta Ma-
riezkurrenaren zaleena, eta
gorria, Ezkurdia eta Rezustaren
aldeko zapiarena. Lau finalistek
bukaeraraino final hunkigarria
izan zuten.

Gakoak
Finaleko gakoetako bat hasiera
izan zen. Hasiera bikaina izan

EZKURDIAREN ETA
REZUSTAREN
BEHERALDIA IRAGARRI
ZUTEN ASKOK, BAINA
ONENEAN DAUDE"

zuten Ezkurdiak eta Rezustak,
7-1 aurreratu baitziren. Tarte
horretan urdinak deseroso antza
ibili ziren, nahiz eta tarteka Ar-
tolaren, eta, bereziki, Mariezku-
rrenaren zartakoak ikaragarriak
izan, erreboteraino iritsizirenak.
Baina Rezustak urdinen bonbar-
daketari sendo eutsi zion, eta
Ezkurdiak pilota txar asko ken-
du zizkion. Finalak aurrera egin
ahala partida are gehiago gogor-
tu zen. Bi bikoak tanto ikusga-
rriak egin zituzten, baina Ezkur-
diak eta Rezustak hasieran ate-
ratako aldea ongi kudeatu zuten
etaune erabakigarrietan ofizioa,
erregulartasuna eta fidagarri-
tasuna erakutsi zuten. Gainera,
defentsa lan ikaragarria egin
zuten. Hori izan zen finaleko
beste gakoetako bat, gorriek de-
fentsan erakutsitako mastersa.
Azken gakoa akatsak izan ziren.
Urdinek akats gehiago egin zi-
tuzten, eta horrek ere kondena-
tu zituen. Azken txanpan gora
egin zuten urdinek, eta 21-20
gerturatu ziren. Artola txispa-
rekin aritu zen tarte horretan.
Baina lehertuta, eta hortzak
estuturik, 22. tantoa lortu zuten
Ezkurdiak eta Rezustak, zerura
eraman zituena.

Bi bikoen sentsazioak

"Hasieratik atzetik egotea toka-
tu zaigu, eta horrek, azkenean,
pisu handia izan du guretako,
uneoro korrontearen kontra ari-
tu garelako eta horrek neke han-
dia sortzen duelako. Oso zaila da
buelta ematea. Final eder bat
izan da, pena txapela hain gertu
edukita lortu ez izana" azaldu
zuen Artolak. Mariezkurrenak
"gorputzaldi txarra" geratu zi-
tzaiola aitortu zuen. "Pena han-
dia dut. Bukaerara arte borro-
katu dugu, baina huts dezente
egin ditut, eta hori izan da, bai-

[

Ofizioa, fidagarritasuna eta defentsa ikaragarria erakutsi zuten txapeldunek. Ifiak PorTO

Ezkurdiaren eta Rezustaren zaleek elkarrekin ospatu zuten festa. urzirakoa

Pilotari onenaren izendapena jaso zuen EzKurdiak. ASPEPELOTA.EUS

ta ere, finala galtzearen gakoe-
tako bat". Txapeldunak zoriondu
zituzten. "Goza dezatela; elkar
ikusiko dugu beste batean".

Txapeldunek partidaren ha-
siera nabarmendu zuten. "Par-
tidak ongi hastea oso garrantzi-
tsuada; erritmoajarriz aurretik
hasi gara, eta gero errenta horri
eustea lortu dugu. Pazientzia
izandugu" azaldu zuen Ezkurdiak.
Rezusta jakitun zen urdinek jokoa
atzean kargatuko zutela. "Mo-
mentu batzuetan sufritu dut,
piloteoan baino zenbait sake
erantzuterako unean, baina ga-
rrantzitsua izan da halakoak
moztu, beste takadatxo bat egin,
eta hasieran lortutako errenta
mantentzen joatea. Sufrituta
heldu gara 22ra" onartu zuen
Bergarakoak. "Azken tanto hori
nola edo ahala egitea genuen
buruan" gaineratu zuen Ezkur-
diak.

Pilotari onenaren saria
Txapelaz gain, Joseba Ezkurdiak
Binakako Txapelketako pilotari
onenaren EITB Saria jaso zuen.
Sasoi betean aritu da, eta aldea
ezarri du, atzeko koadroetan
inperial aritu zen Rezustaren
laguntzarekin.

Palmares ikusgarria
Elkarrekin irabazitako Binaka-
ko txapelari esker, hirugarrena
biendako, Ezkurdia (2018an Za-
baletarekin eta 2020an Martija-
rekin) eta Rezusta (2017an Irri-
barriarekin eta 2019an Elezka-
norekin) Binakako hiru txapel
dituzten pilotarien klubean
sartu dira. Palmares eder horri
Ezkurdiak lau eta erdiko hiru
txapel gehitu behar dizkio, 2018an,
2019an eta 2022an lortutakoak.
Rezustak eta Ezkurdiak pal-
mares hori izatea, Altuna eta
Zabaleta handien garaikide izan-
da, asko esan nahi du. Izan ere,
txapela honek aldarrikatzailetik
asko du. Ezkurdiak elite mailan
tokia duela erakutsi du, eta Re-
zustak atzelari onenen artean
bere tokia aldarrikatu du. Eta
ez horibakarrik, enpresa salba-
tu dute. Izan ere, Aspe izan da
Binakako beste txapeldun handia,
bi finalak, lehen mailakoa eta
promesena, Salaberriarekin eta
Gaskuerekin, irabazi duelako.
Ezkurdiaren eta Rezustaren
beheraldia iragarri zuten askok,
baina gazteak dira, gorenean
daude, euren onenean, eta gerra
ematen jarraitzeko prest.

Bakaikoak Buruz Buruko promesen bi txapela ditu, azkena 2023koa. Ao

Ezkurdia eta Bakaikoa, lanera

Pilotan ez dago atseden hartzeko tarterik. Binakako finalaren
oihartzunak oraindik itzali ez direnean martxan dago txapelketa
garrantzitsuena: Buruz Burukoa.

Txapelketa nagusia Basque Culinary Centerren aurkeztu zuten
astelehenean. Jokin Altuna, Javier Zabala, Joseba Ezkurdia, Aitor
Elordi, Dario Gomez eta Peio Etxeberria izango dira Asperen
ordezkariak, eta Unai Laso, Ifiaki Artola, Erik Jaka, Jon Ander
Pefia, Iker Larrazabal eta Befiat Senar Baikokoak. Aspen Peio
Etxeberriak hartu du joan zen urtean Buruz Burukoan aritu zen
Jose Javier Zabaletaren tokia.

Txapelketan ez dago aldaketarik. Asteburu honetan final
zortzirenak jokatuko dira, eta segidan final laurdenetako
ligaxkaren txanda helduko da. Orduan sartuko dira lehian
zerrendaburuak, Altuna, Zabala, Artola eta Laso. Onenak
maiatzaren 17an eta 18an jokatuko diren finalerdietarako
sailkatuko dira, eta final handia ekainaren 1ean jokatuko da,
Bilboko Bizkaia pilotalekuan. Astebete lehenago, maiatzaren
25ean, hirugarren eta laugarren postuetako finala erabakiko da,
Donostiako Atano lll.ean.

Egungo txapelduna, Jokin Altuna, bere laugarren txapela lortzen
saiatuko da. "Sasoiko nago, eta ondo ditut eskuak. Txapelketa ona
eta gogorra izango da. Bolada gogorretan burua hotz izan beharko
da, eta garai onak ahalik eta gehien aprobetxatu”.

Joseba Ezkurdiak Iker Larrazabal izango du aurkari gaur,
ostirala, 22:15ean, Azkoitian. Material aukeraketa asteartean
egitekoa zen, baina Ezkurdiaren aitaren heriotzarengatik
partidaren egunean bertan, ostiralean egingo da. Ezkurdia ez da
Buruz Burukora bere onenean iritsi, baina nahiz eta entrenatzeko
tarterik ez izan, "ahalik eta lan onena egiteko ilusioa" duela
nabarmendu zuen finalaren aurreko elkarrizketan. Buruz Buruko
txapela da falta duen bakarra, 2022an finalera iritsi zen, baina
Unai Lasoren kontra galdu egin zuen.

Joanes Bakaikoa, B Serietako atzerakontuan

Txapelketa nagusiarekin batera gaur ere martxan jarriko da B
Serietako Buruz Burukoa, Azkoitian. Baikotik Joanes Bakaikoa
etxarriarra, Alberdi Il.a, Eskiroz, Zubizarreta lll.a, Lizeaga, eta
Agirre. Eibarko promotoretik, aldiz, Salaberria, Egiguren V,
Exposito, Murua, Aldabe eta De la Fuente pilotariak Iehiatuko dira
zilarrezko Buruz Burukoan. Final laurdenetako ligaxkan sartuko da
lehian Joanes Bakaikoa, apirilaren 11n, Gasteizko Ogetan,
zerrendaburua baita. Bere arerioa Expositok eta Lizeagak
larunbatean Bilbon jokatuko duten final zortzirenetako
kanporaketatik aterako da. Joanes Bakaikoak buruz buruko
promesen bi txapela ditu, 2018koa eta 2023koa. “llusio
handiarekin nago, txapelketa polita egiteko gogotsu. Buruz
Burukoa 0so gogorra da; badakit zaila izango dudala edozeinen
kontra arituta ere, baina nirea ematen saiatuko naiz”.

LABURREAN

Luca Martinez, lehen
garaipena juniorretan

Sakanan junior mailako talderik
atera ez denez, Tolosa Danena-
rekin debutatu du Luca Marti-
nezek. Igandean juniorretako
lehen garaipena lortu zuen la-
kuntzarrak, Lizarrako Clinica
Dental Rio Ega Trofeoa (83 km,
2:02:02), Hector Fernandezi (Alim-
co) segundo bat atera zion. Bere
taldekide Ekain Imaz altsasua-
rra 18. sailkatu zen.

Ekai Erdozia, Zestoako
podiumean

S
SRR

——

Larunbatean kadeteen Zestoako
XII. Gurutzeaga Saria jokatu
zen, eta bertan txirrindulari
sakandarrak lehiatu ziren. Top
10ean, Xabier Curiel (Quesos
Albeniz) zazpigarren eta Urko
Oiarbide (Sakana Group-Alea)
zortzigarren sailkatu ziren, bai-
na Ekai Erdozia (Sakana) izan
zen podiumera igo zena, men-
diko txapelketa irabazi zuelako.

Iker Gomez, Gorlako
Igoeran bosgarren

Bergarako afizionatuen L. Gor-
lako Igoeran (114,3 km) Finisher
taldeak, tartean Iker Gomez
altsasuarrak, lan handia egin
zuen tropeletik tira eta ihes
egindakoak harrapatzeko. Iker
Gomez bosgarren sailkatu zen,
Mikel Uncilla (Rural Kutxa-Alea)
28., Aimar Tadeo (Euskadi Fun-
dazioa) 52. eta Iker Agudelo
(Barranka T.T.) 133.

2025-04-04 OSTIRALA GUAIXE

Sakandarrak oso txukun
Herri Kirol Jokoetan

Etxarri Aranazko Nafarroako Herri Kirol Jokoen hirugarren jardunaldia
eta gero, buruan jarraitzen dute Andra Mari eta Iiiigo Aritzako taldeek. Ilgandean
laugarren jardunaldia jokatuko da Lekunberrin, eta finala apirilaren 13an, Altsasun

Maider Betelu Ganboa ETXARRI ARANATZ
Igandean XXXVIII. Nafarroako
Herri Kirol Jokoetako hirugarren
jardunaldia jokatu zen Etxarri
Aranatzen. Sakanako Andra
Mari eta Inigo Aritza ikastole-
tako taldeez gain, Antsoain,
Arantza, Araxes, Basaburua,
Labiaga ikastola (Bera), Berrio-
zar, Igantzi, Joakin Lizarraga,
Malkaitz eta Paz de Ziganda
ikastoletako taldeak lehiatu zi-
ren, kimuen, haurren eta kade-
teen mailan, herri kirol proba
konbinatuetan eta sokatiran.

Euskalerriari pilotalekua txi-
ki geratu zen. Giroa, emozio
askokoa, herri kirolari gazteek
dena ematen dutelako.

Andra Mariko sokatira taldeetako bat, irribarrez, proba bukatuta.

Talde sakandarren maila ona
aipatzekoa da. Hiru jardunaldi
jokatuta, kimuen mailako proba
konbinatuan hogei talderen ar-
tean Andra Mari 3 taldea doa
sailkapeneko buruan, Arantza-
ren eta Berriozar A taldeen
aurretik. Andra Mari 2 bosgarren
da, Inigo Aritza 2 seigarren,
Inigo Aritza 1 hamahirugarren
eta Andra Mari 1 hamazazpiga-
rren. Haurren mailan Igantzi
da liderra. Inigo Aritza hiruga-
rren da, eta Andra Mari 3 lau-
garren, finalera sailkatzeko
postuetan, sailkapeneko lehen
lau taldeek jokatuko dutelako
Altsasuko finala. Andra Mari 1
zazpigarren da, eta Andra Mari
2 bederatzigarren. Kadete mai-
lako konbinatuan Araxes da
lehena, Basaburua bigarren, eta
Andra Mari hirugarren.

Sokatiran baita ere txukun
dabiltza gure taldeak. Nafarroa-
ko Herri Kirol Federazioak ez
du sokatirako sailkapenik egin;
apirilaren 6an Lekunberrin jo-
katuko den laugarren jardunal-
dian jakingo da zein talde sail-
katuko diren apirilaren 13an
Altsasun jokatuko diren final
handirako.

Iker Mintegi eta Igor Arrieta
Iltzulian lehiatuko dira

IGLEIDIWRTIPZY Astelehenean hasiko den proban euren
liderrak laguntzeaz gain, nabarmentzen saiatuko dira

M.B.G. SAKANA

Apirilaren 7tik 12ra jokatuko
da Euskal Herriko txirrindula-
ritza probarik garrantzitsuena:
Itzulia. Bertan parte hartuko
dute Igor Arrieta Lizarraga
uharte arakildarrak (UAE Emi-
rates) eta Iker Mintegi Claver
altsasuarrak (Euskaltel Euska-
di). Aurtengoa Arrietaren lau-
garren Itzulia izango da, eta
Mintegiren bigarrena. Italiatik
bueltan, Itzuliaz gain larunbatean
Lizarran jokatuko den Indurain
Sari Nagusia prestatzen ari da
Igor Arrieta. Iker Mintegi egu-
notan Frantzia aldean aritu da,
besteak beste Paris Camembert
klasikoan parte hartuz.

Azanza eta Urtasun, gogotsu

Iker Mintegik Mikel Bizkarra,
Jon Aberasturi, Ander Ganzabal,
Xabier Isasa eta Txomin Jua-
risti izango ditu taldekide, Jor-

ge Azanzaren eta Pablo Urtasu-
nen esanetara. Jorge Azanza
kirol zuzendariaren ustez, talde
lehiakorra darama Euskaltel-Eus-
kadik Itzulira, "%100 euskal
herritarra, harrobikoa eta lehia-
korra. Talde ahalik eta oreka-
tuena osatu dugu. Gaztetasuna
eta esperientzia uztartzen ditu
taldeak. Bizkarra izango da tal-
deburua, esprintetarako Abe-
rasturi daukagu, Mintegi eta
Isasa ihesaldietan sartzeko apro-
posak dira, eta gainontzekoek
asko lagunduko dute Taldea oso
motibatuta dago gure zaleen
babesa, marea laranjarena, izan-
go baitugu. Daukagun guztia
emango dugu" ziurtatu du altsa-
suarrak. Euskaltelek zaleen
artean zabalduko duen kamise-
ta laranja aurkeztu du, “Gora
ta gora beti!” leloduna, Euskal
Herriko errepideetan ikusi nahi
dutena.

Jorge Azanza eta Pablo Urtasun zuzendariek aurkeztu zuten kamiseta. EUSKALTEL

Igor Arrietaren podium italiarra

Igor Arrieta hirugarren sailkatu
zen Italiako 40. Settimana Coppi
e Bartalin. Bost etapako
lasterketa Ben Tulettek (Visma)
irabazi zuen, Mark Donovani
(Q36.5) 18 segundo eta Igor
Arrietari (UAE Emirates) 23
segundo aterata. Arrieta bigarren
izan zen laugarren etapan, eta
sailkapen orokorreko hirugarren
postuan kokatu zen.Txirrindulari
gazteenaren saria lortu zuen.

Erkuden Ruiz Barroso ETXARRI A.
Joxe Aldasoro etxarriarrarena
izanen da Etxarri Aranazko Uda-
lak antolatutako Irrizikloa zi-
kloaren hirugarren eta azken
bakarrizketa, apirilaren 11n,
ostirala, 19:00etan, herriko kultur
etxean. Sarrerak 6 eurotan eros
daitezke udalaren webgunean.
Munduaren egoeraren inguruko
bakarrizketa aurkeztuko du umo-
regile etxarriarrak: Batrakomio-
makia.

Bakarrizketa saio berria, ezta?
Bai. Duela pare bat urte egin
nuen aurrekoa Etxarri Aranatzen
eta beste nonbaiten, eta kontuan
hartuta nola dagoen mundua
sortu dut; zoro batek agintzen
du, beste batek ukraniarrak ge-
rrara bidaltzen ditu... Batrako-
miomakia ereserki homeriko bat
danon kontatzen den saguen eta
igelen arteko gerra bat. Pixka
bat gerraren epikari egiten zaion
kritika bat egiten da.

Nola sortu zenuen?

Asmatu nuenean oraindik ez
zegoen, beno, bai, mundua han-
kaz gora zegoen, baina oraindik
ez zegoen hain gordina egoera.
Azken astetan gerra hotsak za-
baldu dira, kit ospetsua delakoa,
Espainian aurrekontuekin jola-
sean berrarmatzen horregatik,
Gazan txantxa gutxi egia esan...
Zetorrena aurreikusi zenuen?
Bai. Abenduan ere beste baka-
rrizketa batean aurreratu nuen
ZETAKen urtarrileko Mitoaroa
urteko ekitaldi kultural garran-
tzitsuenetarikoa izango zela, eta
jiji jaja baina uste dut asmatu
dudala ere. Agian, ez dakit, ira-
kaskuntza utzi eta etorkizuna
irakurtzeko bola bat erosi behar-
ko dut.

Nola izan da sorkuntza prozesua?
Aurreko bakarrizketa 2023an
egin nuen, Etxarri Aranatzen.
Zatiak idazten joan naiz, blokeak
idazten, eta bloke horiek proba-
lekuetan eta mikro irekietan
probatzen joan naiz. Gasteizko
tabernabatean eta Iruneko Laban,
esaterako. Prozesu luze bat da.
Idatzi frogatu berridatzi, berriz
frogatu eta berridatzi. Egia da
azken asteetako gauzak sartu
ditudala, eta seguruenik azken
egun hauetan ere EAEn irakas-
kuntza greban gaudela, eta azken
ukituak emango dizkiot.
Albisteekin berritzen joan zara.
Eznuen nahita egin, baina egin
dudan egituraketak aukera eman
dit aktualitateko gauzak ere sar-
tzeko; eskemak aukera eman dit.
Kasualitate hutsa izan da.

"Etorkizuna
irakurtzeko hola

hat erosi
beharko dut"

JOXE ALDASORO BAKARRIZKETALARIA

‘Batrakomiomakia' bakarrizketa berria eginen du apirilaren 11n, ostirala, Etxarri

Aranazko kultur etxean, Irrizikloa programaren barruan

Joxe Aldasoro bakarrizketalaria. urzirakoa

Zertaz hitz egiten du?

Berez hitz egiten dut bakarriz-
ketalariok hitz egiten dugunaren
inguruan: gure buruaren ingu-
ruan. Beti edo nik behintzat
harrikada edo labankada batzuk
botatzen saiatzen naiz. Niri hun-
kitzen nauten gauzak, gertaerak,
notiziak eta abar hartzen ditut.
Hunkitu zentzu zabalean: hun-
kitu barrea eragiten didatelako,
mina ematen didatelako, sufria-
razten didatelako... Zerbait sor-
tzen didaten gauzak edo bizipe-
nak. Lanetik hasi eta aktualita-
te sozial, politiko eta abar ho-
rretatik abiatzen naiz. Iritzia
baino gehiago da gaiak mahai
gainean jartzea.

Eta nola ematen zaie gaiei buelta
umorearekin lantzeko?
Batzuetan ez da erraza. Lehen-
dabizi gai horri buruz barre
egiteko prest egon behar zara.
Beste batzuetan ez zaude prest.
Absurdotik jotzen baduzu edo
kontraesanak badituzu adie-
razpenetan edo gertaeretan
hatzarekin ematea da. Bilake-
ta bat. Gero egitura zehatz bat
da, txista edo kontakizun ba-
tena; informazioa bota edo
deskribatu eta errematea ema-

""BATRAKOMIOMAKIA'
GERRAREN EPIKARI
EGITEN ZAION KRITIKA
BAT DA; ERESERKI
HOMERIKO BAT"

Bertso saioa
kultur etxean

Apirilaren 6an, igandea,
17:00etan, Bertso saioa
izanen da, Etxarriko kultur
etxean. Amets Arzallus,
Eneritz Artetxe, Ekain
Alegre, Unai lturriaga eta
Nerea Ibarzabal
bertsolariek parte hartuko
dute. Gai jartzailea Saats
Karasatorre izanen da.

tea. Barrearaziko duen esaldi
hori bota.

Norberatik sortzen dira edo ikasten
da?

Badira teknika batzuk. 2021ean
ikastarotxo bat egin nuen eta
teknika batzuk badira eta horiek
pixka bat landu behar dira. Ba-
dago jendea txisteak egiteko eta
erremateak egiteko berez dutena.
Hitz egiteko modu komiko edo
barregarri hori badute, beste
batzuk ez hainbeste.
Euskarazko umorearen loraldia
dago?

Ni hasinintzenean 2021ean ez
zegoen. Bazeuden bakarrizke-
talari batzuk gerora ezagutu
nituenak: Txiki, Donostiarra,
Plazaola bera... Umore klase
hau egiten urteak daramatza-
te. Baina zirkuiturik ez zegoen.
Azken urte hauetan sortzen
ari da. Donostia aldean Kar
kar kar kolektiboa, bakarriz-
ketalari batzuk, zirkuitua sor-
tu dute eta saioak antolatzen
dituzte inguruetan ere. Gipuz-
koan zirkuitu hori badago.
Irunean Laban apustua egin
dute eta Araban ere zerbait
mugitzen ari da. Bai, ari da
horrelako loraldi bat izaten.
Beharrezkoa zen?

Euskarak guztia behar du, bai-
ta umore mota hau ere. Stand
up deitzen den eta estatubatue-
tatik datorren umore hau mo-
dan dago Europa osoan, eta
esparru horretara euskaldunak
ere iritsi behar gara. Bestela,
hizkuntzekin gertatzen dena,
beste batek okupatuko du leku
hori. Zer puntutaraino izango
den moda eta zenbateraino
errotuko den ez dakigu, baina
euskarak eta euskaldunok behar
dugu. Baikor egoteko arrazoiak
daude, garapen bat badago eta
nik uste fruitu batzuk emango
dituela.

Hitzekin
jolasean

Joseba Sarrionandia idazlearen 'Hitzen libertatea' hitzaldia izan zen, lortia kultur
gunean, Guaixe Fundazioak komunikazio proiektuaren 30. urteurrenaren harira
antolatuta. Besteak beste, hizkuntzaren "inkorrekzioaz" hitz egin zuen

Erkuden Ruiz Barroso ALTSASU

"Harritutanago hainbeste jende
ikusita literaturako istorio ba-
tean". Behin baino gehiagotan
aipatuzuen Joseba Sarrionandiak
"harridura" Iortia kultur guneko
aretoan hainbeste jende ikustean.
Guaixe Fundazioak GUAIXEren
30. urteurrena ospatzeko anto-
latutako Hitzen libertatea hitzal-
dian izan zen, eta Izaskun Etxe-
berria idazleak gidatu zuen so-
lasaldia. Bi atal izan zituen:
lehenengoan Sarrionandia sor-
men lexikalari buruz aritu zen,

eta bigarren atala pertsonalagoa
izan zen, eta aurkezlearen gal-
derak erantzun zituen idazleak
Territorio librea poema oinarri
hartuta.

Palindromoak, hitz asmatuak
eta kalanburrak azaldu zituen
Sarrionandiak. "Seguraski ez
duzue ezagutuko aipatuko dudan
pertsona: Markos Gimeno. Er-
mukoa zen, palindromoak, neo-
logismoak eta kalanburrak lan-
du zituen". Idazleak azaldu zue-
nez, Euskal Herritik joan zenean
Gimenok hiru urte zituen eta

bueltatu zenean hiru urte hilda
zeramatzan. "Bere burua etxe
batetik bota zuen. Bizitzaren
parte handi bat pasatu zuen es-
kizofrenia diagnostikoarekin,
eta sormen aldiak zituen eta
tristuraldi handiak". Musikaria
eta artista zen, "herriko grafitiak
eta kartelak egiten zituen". Eus-
kaldunentzat "oso interesgarria”
dela gaineratu zuen: "400 urte
behar izan ditugu ortografian
adosjartzen, Etxeparek liburua
argitaratu zuenetik eta ni gaztea
nintzenean oraindik lortu gabe

BAZTERRETIK

URDIAINGO LIBURUTEGIA

Urdiaingo liburutegiaren gomendioak

Martxoaren 17an Komikiaren
eguna izan zen. Adierazpen
artistikoa ere baden hori
kontakizunak marrazkien
bitartez kontatzeko erabiltzen
da. Esate baterako,
erromatarren garaian
protestarako erabiltzen hasi
ziren, binetetan politikariak
egoera barregarrietan agertzen
zirela, horiek irrigarri uzteko
asmoz. Garai hartan, jende
gehienak ez zekien irakurtzen,
eta, era horretan, mezua
edozeinek uler zezakeen.
Lehenengo proposamena
irakurle hasi berriei
zuzendutakoa da:

Biga

Romain Pujol gidoilariak eta
Vincent Caut ilustratzaile
gazteak sortu duten komiki
saila. Gidoiak bi orrialdeko
abenturatan egituratuta
daude, letra larriz idatzita, eta
modu xaloan lantzen ditu gai

garrantzitsuak:
desberdintasuna, bullyinga
edo adiskidetasuna. Umorea,
jakina, funtsezkoa da eta
nonahi ageri da Vincent
Cautek samurtasun grafiko
handiz marrazten dituen
kontakizun hauetan. Horrez
gain, albumaren amaieran
irakurleak orri bikoitz bat
aurkituko du Bigarekin eta
bere adiskideekin jolasteko.

Bigarren hau nerabeendako
da aproposa:

Heartstopper

Bimutilek elkar ezagutzen dute,
lagun egin, eta maitemindu egi-
ten dira.

Nick eta Charlie institutu
berera doaz, mutilen ikastetxe
batera. Egun batean, elkarren
ondoan eseri beharko dute
klasean, eta berehala ohartuko
dira ondo moldatzen direla.
Charlie, ordea, Nick-ekin
maiteminduko da, eta Nick

heterosexuala da. Tao da
Charlie-ren lagunik onena, eta
hark abisatzen dio, Charlie-ri,
baina Nick-i ere Charlie-
renganako sentimenduak
sortzen hasi zaizkio. Nick
nahasita sentituko da
ustekabeko sentimendu
horiekin, ordura arte neskak
bakarrik gustatzen
baitzitzaizkion. Heartstopper
fenomenoak badu euskarazko
edizioa: Naroa Zubillagak
euskaratu du sail hau. Sareko
plataformatan argitaratu zen
lehenik, eta 13 milioi pertsonak
baino gehiagok irakurri
ondoren, Kickstarter web orrian
plazaratu zen, helburutzat zuten
diru kopurua baino bost aldiz
gehiago bilduz bi ordutan.
Halaxe, paperean argitaratu, eta
mundu osora zabaldu zen.
AzKkenik, telesailerako ere
egokitu dute. Alice Mai Oseman
egile britainiar gazteak berak
egin du egokitzapena.

zegoen adostasuna 25 letrari bu-
ruz". Azkenengo urtetan euska-
raeredu bat, batua, "ados jartzen"
lortu da, "euskara gramatikali-
zatuta bat dago, eta idatzi daite-
ke eta literatura egin daiteke".
Baina idazleak aipatu zuenez,
"inpresioa daukat azken hamar-
kadetan jendea bizi garela an-
gustiarekin ongi hitz egiteko".
Inkorrekzioaren beldurra dago
eta horregatik proposatu zuen
Markos Gimenoren hitzetatik
hasita "pixka bat inkorrektoak
izatera".

Sormen lexikala

Ezkerretik eskuinera eta eskui-
netik ezkerreraberdin irakurtzen
den esaldia da palindromoa.
Adibidez, Kaosaren erasoak edo
Arrate ere etarra; "Ermuako ama
birjina Arratekoamabirjinada".
Garai horretan Garzonek bi pe-
riodiko itxizituen, eta palindro-
mo hori idatzi zuen Gimenok.
Sarrionandiak azaldu zuenez,
Alfonso Reyesek kritikari mexi-
karrak uste du palindromoek
berez ez dutela zentzurik, baina
Gimenok "esfortzu handia" egi-
ten zuen eta zentzu handia zute-
la erakutsi zuen.

Euskaraz palindromoen his-
toria luzea dela azaldu zuen
Sarrionandiak. "Badirudi oso
modernoa dela baina duela ehun
urte palindromo lehiaketa bat
egon zen, 0so interesgarria da
zirkunstantzia". Primo de Ri-
verak 1923an estatu kolpea egin
zuen; Kataluniako kapitaina
zen, eta katalanak "oraingo mo-
duan zeuden independentzia-
rekin", eta estatu kolpea eman
zuenean diktaduraren lehengo
legea estatuko hizkuntza peri-
ferikoak debekatzea izan zela
azaldu du idazleak: "Katalana,
galegoa eta euskara debekatu
ziren". Baina ezin izan zuen
Euskadi deitutako egunkari bat
debekatu Lehenengo Gerra
Handian Ramon de la Sota dei-
tutako itsas gizon batek parte
hartu zuelako, eta gerra amai-
tzean Herz prentsaren magna-
teak inprentarik modernoena
oparitu zion eta Bilbon jarri
zuten; Euskadi egunkariko in-
prentazen. Orduan, kolpea eman

"INPRESIOA DAUKAT
AZKEN URTETAN ONGI
HITZ EGITEKO
ANGUSTIAREKIN Bizl
GARELA"

ondoren ezin zuen egunkaria
debekatu ingelesak eta estatu-
batuarrak ez haserretzeagatik.
Euskara debekatuta zegoenez,
Kirikinok euskal orria argita-
ratzen zuen, eta asmatu zuen
palindromo lehiaketa bat eus-
kara idazteko.

Neologismoeiburuz hitz egin
zuen ere Sarrionandiak Altsa-
suko hitzaldian, Gimenoren lana
aipatuz. "Edozein hizkuntza
sistema bat bezala hartzen dugu,
norma bat duena. Sistema nor-
ma baina zabalagoa da". Azke-
nengo hamarkadetan norma
sistemaren antzekoa dela pen-
tsatzeko joera dagoela esan zuen,
"denok saiatzen gara normara
moldatzen". Gimenoren lanak,
aldiz, erakusten du sistema oso
zabala dela, eta norma txiki:
"Artifizio bat dela, etajakin behar
dugu normatik ateratzen eta
sistema linguistikoaren eta ko-
munikatiboaren baliabideak
erabiltzen; hitz asmatuak". Hi-
tzaldian egon zirenek asmatu-
tako hitzen zerrenda jaso zuten,
Sarrionandiak azaldutakoa ikus
ahal izateko.

Asmatutako lexiko horren hi-
rugarren adibidea kalanburrak
dira: "Sekuentzia linguistiko bat
uler daitekeena forma diferen-
teetan". Gimenok, esaterako,
kalanbur elebidunak lantzen
zituen, hau da, esaera bat eus-
karaz eta gaztelaniaz esanahi
desberdinak zituztenak. Horiek
oinarri hartuta bakarrizketa
saio bat egin zuen. Horrekin lo-
tuta elebitasunari buruz hitz
egin zuen Sarrionandiak: "Gau-
za bitxi bat gertatzen da; bilin-
guismoaren berezitasuna". Gi-
zarte elebidun batean "normala"
da bi hizkuntza izatea eta abe-
rasgarria da, baina idazlearen
iritziz euskaldunek "patologia
bat dugu"; monolinguismoa de-
sagertu da, hau da, euskaldun
guztiak elebidunak dira, bi hiz-
kuntza dituzte, eta euskaraz
"kondizio eta identitario preka-
riobat badugu". Euskaraz zalan-
tza eta inzertidunbre pila bat
daude, "ez dakigunoiz hitz egiten
dugun ondo, etengabe pentsatzen
gaude oker hitz egiten dugula
eta besteek oker hitz egiten du-
tela". Hizkuntza "dominante" bat
dagoela da arazoa, "eta ematen
du unibertsala eta problemarik
gabekoa dela. Eskizofreniari
gertatzen zaiona gertatzen zaigu
hizkuntzarekin".

Hitzaldiaren lehenengo atala-
rekin amaitzeko Sarrionandiak

Izaskun Etxeberria, hitzaldiaren aurkezlea, eta Joseba Sarrionandia, lortia kultur guneko oholtzan.

euskaldun elebidunek duten
"beste patologia" bat aipatu zuen:
"Espainol monolinguistek eta
Iparralden frantsesek, nahiz eta
gizarte bilingue batean bizi, hiz-
kuntza bakarra dakite eta pen-
tsatzen dute bere hizkuntza
unibertsaladela". Hizkuntza hori
unibertsala dela pentsatzen du-
tenez, "bi edo hiru hizkuntza
dakiena baino inteligenteagoa
dela pentsatzen du".

'Territorio librea'

Izaskun Etxeberriak hitza har-
tu zuen hitzaldiaren bigarren
atalean eta Sarrionandiari el-
karrizketa literario eta pertso-
nalagoa egin zion. Territorio
librea poesia oinarri hartuta,
territorio libre hori zein den
izan zen lehenengo galdera:
"Hizkuntza altxor bat da eta
Euskara da gure territorio libre
bakarra esaera horientzun izan
dut nik poema aipatzean ematen
diodan zentzuaren kontrakoa-
rekin". Hizkuntza territorio libre
bat dela esan zuen Sarrionandiak,
"euskara eta edozein ere". Eus-
kara territorio "ederra" dela
gaineratu zuen, "baina esaera
esaten da euskaraz eginda ara-
zoa konponduta egongo balitz

bezala, eta poemak kontrakoa
esaten duela uste dut".

Poema hori 1981an idatzi zuen,
Puerto de Santamariako kar-
tzelan. Egoera oso txarrean
zeuden funtzionarion aldetik,
"ez ziguten pakean uzten", eta
haien espazio "partikularra"
euskaraz egitea zen. Baina mo-
mentu batean grabatzen hasi
ziren eta haiekin Inaki Aramaio
zegoen. Berak hitz egiteko modu
berezia garatu zuen, hitzak le-
kuz aldatzen zituen: "Orduan
funtzionarioa han zegoela eus-
karaz egitea nahikoa ez zenez,
ea konfunditzen genuen esan
zuen, baina hitz guztiak truka-
tuta.". Hori da poemaren azal-
pena. "Hizkuntza inportantea
da, baina botere harremanek
eta bizi garen gizartea eta gai-
nean daukagun estatuak oso
fuerteak dira. Euskaldunak
hizkuntzan eta beste gauza as-
kotan pentsatu behar dugu".

"NIRE USTEZ
LITERATURA
KOMUNIKAZIOA DA;
BADAGO IDAZLE BAT
ETA IRAKURLE BAT"

"Nire ustez literatura komuni-
kazioada", erantzun zion Sarrio-
nandiak irakurle ote den galde-
tuta. "Badago idazle bat, irakur-
le bat eta komunikazioa. Jendea-
ren arteko komunikazioa litera-
turaren funtsa da". Idazleak
irakurleak dira; dikotomiarik ez
dagoela azaldu zuen: "Konber-
tsazio batean zer zara hiztuna
edo entzulea? Hitz egiteko entzun
behar dugu besteak esaten due-
na.Idazleak eta irakurleak gara".
Idazten hasizenean irakurle eta
idazle gutxi zeudela esan zuen,
"gaur egun euskarazko idazle
asko daude". Irakurleak falta
dira. "Ez euskaraz bakarrik.
Teknologiaren bilakaera bat dago
eta jende guztiak pantailetara
migratudu". Irakurlea "galzori-
ko espezie" bat dela esan zuen
Sarrionandiak, "lehen nobela
batean protagonista Sandokan
edo Madame Bovary zen. Orain
benetako protagonistak irakur-
leak dira".

Fantasia

Literatura egiten hasi zenean
fantasia pixka bat behar zutela
azaldu du Sarrionandiak. "Eus-
kara debekatuta egon zen urte
pila bat, eta Franko hil eta zu-

lotik ateratzen hasi ginenean,
gure munduan fantasia beha-
rrezkoa zen". Fantasia literatu-
raeginnahizuen, baina denbo-
rarekin "motiboak aldatzen joan
zaizkit". Lehen interesatzen
zitzaion fantasia hori "erreali-
tatera" bueltatu da. "Behintzat
azkenengo liburuetan egin dut
esfortzua errealitateari bueltak
emateko. Errealitatetzat saltzen
digutena, telebistan esaten diren
albiste horiek baino ezer irrea-
lagorik ez dago". Gabriel Garcia
Marquezen errealismo magiko
delakoa txiki gelditzen da, tele-
bistan eta prentsan agertzen
direnekin alderatuta. "Sartzen
dizkiguten gezurrak ikaraga-
rriak dira. Nire ustez benetako
arazoa daukagu errealitatetzat
hartzen dugun hori kanaliza-
tzeko orduan. Errealitatetzat
ematen zaiguna gezurra da".
"Zergatik idatzi nuen Moroak
gara behelaino artean liburua?

"ERREALITATETZAT
HARTZEN DENA
BAINA GAUZA
IRREALAGORIK EZ
DAGO; GEZURRA DA"

Fantasia idazten hasi nintzen
euskarazko lengoaia literarioa
landu behar genuelako; ez ge-
neukalako. Idazteko beharrezkoa
zena. Gero beste erregistro batzuk
garatuko ziren, neutro edo es-
tandar. Lengoaia horren bila
idazten nuen". 1990ko hamarka-
daren amaieran lengoaia estan-
dar hori lortu zela aipatu du
idazleak, "literatura egiten zen
eta liburu asko eta onak argita-
ratzen ziren". Euskal literatura-
ren bilakaera "inpresionantea"
izan dela gaineratu zuen. 1970ko
hamarkadan,"borroka politikoan,
ETAn eta beste batzuk okerrago,
soldaduskara, joan ginen eta
nahi genuen guztia lortzen ari
ginela uste genuen. Franco hil
eta gauzak soluzionatuko zirela
uste genuen, borroka gogortu
zen, eta denborarekin konturatu
ginen nahi ez genuen guztia ari
ginela lortzen". Euskal Herria-
rekin komunikazioa berresku-
ratu zuenean konturatu zen "ez
genuen guztia lortzen ari ginela,
eta horri bueltak ematen hasi
nintzen". Beraz, Sarrionandiak
sentitu zuen euskal literaturan
formalki ez zuela ezer aportatze-
ko, "herribezala zer interesatzen
zaigu? Gogoeta horrekin Lagun
izoztua idatzi zuen, baina modu
arrazionalago batean pentsatu
behar nuen". Zazpi urte eman
zituen ideiak "apur bat" antola-
tzen. "Paradoxa bat sortu zen:
ezin nituen ideia horiek modu
argi batean formulatu. Hemen
ez dago eztabaida politikorik.
Euskaldunok dugun akats bat
da ez garela kapazak gai inpor-
tanteak modu normal edo posi-
tibo batean eztabaidatzeko".
Liburu horretan ideia "mordo
bat" sartu zituen.

Hitzaldiarekin amaitzeko Etxe-
berriak norendako idazten duen
galdetu zion, eta Sarrionandiak
"pertsona prototipo" bat pentsa-
tzen duela aipatu zuen. "Irakur-
lea imajinatu behar dut; liburu
bakoitza da irakurle desberdin
batentzat".

Ekitaldiarekin amaitzeko Sa-
rrionandiaren Sustraiak han
dituenak poemaren bertsoak
irakurrizituzten Samik, Mertxek,
Dabak eta Rafak haien ama hiz-
kuntzatan, Jorge Cordonek pia-
noan Mikel Laboaren abestiaren
bertsioa jotzen zuen bitartean.
Ondoren, GUAIXEren urteurre-
na ospatzeko auzatea izan zen.
Hitzaldiaren eszenografia Jabi
Trapero-k egin zuen. Guztia Man-
ken laguntzarekin gauzatu zen.

""Gauzak nola gainditu eta
sentitu erakusten du"

Gixane Santano Cerdan estetizistak 'Diario de una esteticista con espiritu de
superacion' liburuaren aurkezpena eginen du, gaur, apirilak 4 (18:30ean), Altsasuko
lortia kultur gunean. Estetizista baten esperientziatik "harago" doa liburua

Erkuden Ruiz Barroso ALTSASU

Noiz hasi zinen estetizista gisa?
Duela 30 urte hasi nintzen.

Zergatik estetizista?

Liburuan azaltzen dudan beza-
1la, neskatoosolotsatianintzen. BBB
ikasten arinintzen, baina ez zitzai-
dan gustatzen eta ez nuen uniber-
tsitatera joan nahi. Piper asko
egiten nituen; nerabezaroa... Aitak
Beasainen lehengusina bat zuen,
eta aurpegi tratamenduak egiten
zituen. Ahizpa eta biok akne asko
geneukan eta garbiketa egin zigun.
Ez dakit nola utzi zigun aurpegia,
baina ohetxoan eta tratamendua
jasotzen egotearen sentsazio hori
asko gustatu zitzaidan. Aitak gal-
detu zidan ea zer egin nahi nuen
eta estetizista esan nion; ezin zuen
sinistu ez nuelako nire burua asko
zaintzen. Irakaslea osojatorrazen,
hippiea; estetika konbentzionala
ez ezik, eman behar zuena, alter-
natiba ere erakusten zigun. Kanpo-
tik ez ezik, barrutik zaintzeko.

Gainditzeko izpiritu hori hortik

dator?
Hasinintzenean estetika esteti-
ka zen; jendearen ustez emaku-
meak guapak jartzera joaten
ziren toki bat zen. Nik ere alde
emozionalarekin lan egiten dut.
Insitututik ere energien mun-
duarekin hasinintzen. Ikasketak
amaitzean reflexoterapia eta abar
ikasten hasi nintzen.

Nola garatu da zure ibilbidea?

Lanaetazaintza uztartu behar
nituen. Jendearekin egotea izu-
garri gustatzen zitzaidan, eta
asteburuetan esentzia olioak,
bach loreak eta horrelako ikas-
taroak egitera joaten nintzen.
Mundu honetan sartzeko mo-
mentuan ez zen erraza jendea-
rendako oso arrotza egiten dela-
ko, sekta batean sartzen ari
nintzela edo zirudien. Hortaz,

Gixane Santano Cerdan liburuarekin.

lanera etortzen nintzen, eta es-
katzen zidatena egiten nuen,
baina ikastaroetatik oso mugitua
etortzen nintzen eta pentsatzen
nuen niri balio badit besteenda-
ko ere ona izanen zela. Jendea
tratamenduak egitera etortzen
zenean kKontatzen zidan nola ze-
goen, eta esaten nien probatzeko
bach loreekin edo bestearekin.

Nola sortu zen liburua idazteko

ideia?
Biurte hauek oso mugituak izan
dira. Madrilera askotan joaten
naiz, eta han FANAEko Concha
ezagutunuen, eta jende gehiago
ezagutzera itzultzen nintzen,
tartean Reme eta bere semea,
Fabian, editorea. Bertak esan
zidan: "Zergatik ez zara liburu
bat idaztera animatzen?". Madri-
letik bueltan baietz erantzun
nuen. Estetizistek askotan idaz-
ten didate galdetzeko ea nola
egiten dudan, eta liburuan gau-
za horiek jarriko nituela pentsa-
tunuen. Ez bakarrik estetikaren
mundua, baizik eta bizitzan la-
guntzeko gauzak ere.

Zein izan zen inflexio puntua?

Konfinamenduaren aurretik
hasi nintzen nire modura lan
egiten. Oraindik ez nengoen na-
turopatiarekin, baina bai Emo-
cosmetikarekin eta nutrikosme-
tikarekin. Inkoherentea zen;
jendeari lasaitzeko esaten nion
eta ni oso urduri ateratzen nin-
tzen. Konfinamenduan sartu
ginenean komertzialak hasiziren
ikastaroak ematen, eta lehenen-
go hilabetea ikasten pasa nuen.
Gero hasi nintzen nire bezeroei
gauzak proposatzen.

Nolakoa izan da liburua idaz-

teko prozesua?
Flipantea izan zen. Abuztuan
erabakinuen idatzikonuela, eta
familiari esan nion ez nintzela
festetan aterako. Betidanik izan
ditut koaderno pila bat eta zer-
bait bururatzen zaidanean apun-
tatzen dut. Eskuz idazten hasi
nintzen eta editorearekin ha-
rremanetan jarrinintzen. Hila-
bete eta erdi batean idatzi nuen.
Gehien kostatu zitzaidana azala
eta diseinua izan zen. Nire aur-

pegiajarrinahizuten, bainanik
ez nuen nahi. Castillo Suarezi
galdetu nion, eta esan zidan
tanta bat jarriko zuela, natura...

Zer kontatzen du?

Hasiera batean estetizisten-
dako zentro bat nola bideratu
gida antzeko bat izan behar zen.
Azkenean, gauzak nola gainditu,
nola bizi, nola sentitu, mugak
jartzen ikasten eta abar erakus-
ten du.

Noiz publikatu zenuen?

Gabonetarako nahi zuten,
eta, publikatuko zutela esan zi-
datenean, bertigoa sartu zitzai-
dan. Denoi gertatzen omen zaigu.
Otsailerako prest zegoen eta
astrologia eta numerologia ere
pixka bat jarraitzen dudanez,

erabaki nuen otsailaren 10ean
publikatuko nuela.

1 Zer sentitu zenuen eskuartean
izan zenuenean?
Kostatu zitzaidan eskuan izatea.
Hasieran esan nuen publikatu-
ko nuela, eta bi aste inguru pasa
ziren eskuetan izan nuen arte.
Jendeak irakurri du, eta oso
erraz irakurtzen dela esan di-
date. Sentsazioa polita da. Lana
askoz hobe eramatea lortu dut.

1 Nolakoa izanen da aurkez-
pena?
Azken egun hauetan prestatzen
ari naiz. Liburutegitik esan di-
date zerbait prestatzeko. Bikotea
eta biok berdinak gara, bihar
zerbait daukagu eta gaur egiten
dugu. Lasaia izatea espero dut.

